
Kigali: Abatunze inyubako zohereza imyanda

Mu kwizihiza Umunsi Mpuzamahanga w’lsuku, Abanyarwanda bibukijwe ko bagomba kurushaho gukaza isuku hose

NTAWITONDA Jean Claude

buyobozi bw’Umujyi wa
Kigali bwahishuye ko
ubugenzuzi bukomeje

gukorwa ku nyubako ziherereye
mu bice bitandukanye, kugira
ngo izizafatwa zohereza amazi
yanduye n’indi myanda mu
miferege no muri za ruhuruza
zifungwe ndetse na ba nyirazo
bakurikiranwe imbere y’amate-

geko.

Uwo muburo watanzwe n"'Umuyobozi
wUmujyi wa Kigali, Dusengiyumva
Samuel kuri iki Cyumweru tariki ya
20 Nzeri, mu butumwa yagejeje ku
bitabiriye ibikorwa byo kwizihiza
Umunsi Mpuzamahanga wahariwe
Isuku (World Cleanup Day) muri
Nyabugogo ahitwa Kumashyira-
hamwe mu Karere ka Nyarugenge.

Meya Dusengiyumva yabikomojeho
nyuma y‘igaraje ryitwa ‘Parking Car
Garage’ riherereye inyuma y’isoko
rya Kijyambere rya Nyabugogo, mu
Kagari k’Akabahizi, mu Murenge wa
Gitega mu Karere ka Nyarugenge,
ryafunzwe ku mugoroba wo ku wa
Gatatu tariki ya 16 Nzeri 2026 nyuma
y'uko bigaragaye ko ba nyiraryo
bitwikiriye imvura yagwaga bagafun-
gurira amazi yanduye muri ruhurura.

Yavuze ko kohereza amazi yanduye
n’indi myanda muri ruhurura
cyangwa mu miferege bitemewe
kandi bihanwa n’amategeko, ati:
“Hari igaraje riri hano twafunze, hari
n’andi dushobora kuzafunga turimo
turakora ubugenzuzi, n’iyi nzu ya
hano haruguru twari twayifunze
ariko n’izindi tuzasanga zikora ibyo
tuzazifunga. Ariko noneho na ba nyiri

KOMEZA KU RUP.3

U Rwanda rwasabye ibihugu by’Isi
kutihanganira imvugo zibiba urwango

Mu nama ya Loni Ambasaderi Ngoga Martin yasabye ibihugu kutihangara na gato imvugo zZ’urwango

TWAGIRA Wilson

mbasaderi wu Rwanda mu
Muryango  w’Abibumbye,

Loni, Martin Ngoga,

yasabye ibihugu bitandukanye
kutihanganira na gato abantu
bakoresha imvugo zibiba urwango,
ahubwo bigashyiraho ingamba zo

kuzikumira no kuzikurikiranira
hafi.

Yagaragaje ko kurwanya imvugo
zibiba urwango bidakwiye kuba

ikibazo kivugwa gusa ku rwego
mpuzamahanga, ahubwo ko buri
gihugu gikwiye guhangana na zo
hakiri kare, mu rwego rwo gukumira
ingaruka zishobora kuzikurikira.

Ambasaderi Ngoga yabigarutseho
ku wa Gatanu tariki ya 18 Nzeri
2026, ubwo yagezaga ku bitabiriye
Inama Mpuzamahanga y’'Umuryango
w’Abibumbye yiga ku kurwanya
imvugo zibiba urwango.

Yibukije abitabiriye iyo nama
baturutse mu bihugu bitandukanye
ko imvugo zibiba urwango zishobora
kugaragazwa mu buryo butan-
dukanye, burimo gutesha agaciro
ikiremwa muntu, gukoresha imvugo
n’inyito zivangura rishingiye ku moko,
ku turere n’ibindi, bikaba bishobora
kugeza abantu ku bikorwa by’ubwi-
canyi.

Ati: “Imvugo zibiba urwango ni ikibazo
dusabwa kurwanya twese nk’ibihugu,
nta kuzihanganira. Birasaba ubushake
bwa politiki n’ubuyobozi busoba-
nutse. Dukwiye kumenya hakiri kare
ibimenyetso by’ibanze bibanziriza
imvugo zibiba urwango, tubirwanya
tunazikumire mu bihugu byacu aho
kubivuga gusa muri rusange mu
rwego mpuzamahanga.”

Abakoresha imvugo zibiba urwango
bakwiye kubibazwa

Ku bijyanye n’ingamba zo kurandura
ikibazo cy’imvugo zibiba urwango,

Ambasaderi Martin Ngoga yavuze ko
hakwiye kurandurwa impamvu muzi
z’icyo kibazo, buri wese akabigiramo
uruhare rufatika.

Ati: “Erega nkigihugu cy’'u Rwanda
turavuga ibi kuko dufite ibyo
twanyuzemo mu mateka yacu
Amateka twanyuzemo twabonye
byinshi. Iyo icyiciro kimwe cy’abantu
cyibasiwe cyangwa gitotejwe
hashingiwe ku cyo abo bantu bari cyo,
cyangwa uko basa, cyangwa ururimi
runaka bavuga, aba ari ikibazo.

Kurwanya ibibazo nKibyo bisaba
ubushake bwiza bwa politiki bw’ibi-
hugu, kuko usanga ahanini bigeza
abantu ahatari heza. Abagaragaraho
imvugo nk’izo z'urwango bagomba
kujya babibazwa.”

Yibukije ko mbere ya Jenoside yako-
rewe Abatutsi mu 1994, mu Rwanda
habanje kwimakazwa imvugo
zambura bamwe mu Banyarwanda
ubumuntu, imvugo zibatesha agaciro
ndetse n’iziganisha ku ivangura
rishingiye ku moko zari zarahawe
intebe.

Ati: “N’itangazamakuru ryara-
koreshwaga mu  gushishikariza
Abanyarwanda gukora ubwicanysi,
aho nyuma y’igihe byagejeje abantu
kuri Jenoside yakorewe Abatutsi mu
1994, aho abasaga miliyoni bishwe
n’abandi Banyarwanda mu gihe gito.”

U Rwanda rukeneye asaga tiriyali 10 Frw yo
guhangana n’imihindagurikire y’ibihe

U Rwanda rumaze gukusanya miliyari 5 ZZamadolari ya Amerika yo guhangana n’imihindagurikire y’ibihe

ZIGAMA Theoneste

uverinoma y’u Rwanda
yatangaje ko ikeneye miliyari
7 z’amadolari ya Amerika,

hafi tiriyali 10,4 z’amafaranga y’u
Rwanda, kugira ngo u Rwanda

rubone ingengo y’imari ikenewe
mu gushyira mu bikorwa gahunda
zo guhangana n’imihindagurikire
y’ibihe zo kugeza mu 2035.

Umuyobozi Mukuru w’lkigega cy’u

Rwanda gishinzwe kurengera ibiduki-
kije, Rwanda Green Fund, Teddy
Mugabo, yavuze ko u Rwanda rumaze
gukusanya miliyari 5 z’amadolari,
ni ukuvuga hafi miliyari 7,4 Frw, mu
mafaranga miliyari 12 z’amadolari

y’Amarika asaga tiriyali 17,7 z’ama-
dolari y’Amerika akenewe yose hamwe
muri iki cyerekezo.

Yavuze ko u Rwanda rumaze kubona
hafi 42% by’ingengo y’imari ikenewe
mu gushyira mu bikorwa gahunda
y’ibikorwa byo guhangana n’imihind-
agurikire y’ikirere mu myaka icumi iri
imbere.

Mugabo yavuze ko amafaranga amaze
gukusanywa azifashishwa mumishinga
igamije guhangana n’ingaruka z’imi-
hindagurikire y’ibihe no kugabanya
imyuka ithumanya ithumanya ikirere.

Ati: “Tumaze gukusanya miliyari 5
z’amadolari yo gushora mu mishinga
yo guhangana n’imihindagurikire
y’ikirere, ubu turashaka andi miliyari 7
z’amadolari.”

Mugabo yavuze ko kubona amafa-
ranga asigaye bizasaba u Rwanda
kwagura aho rukura ingengo y’imari,
mu gihe uburyo imari mpuzamahanga
ibonekamo bukomeje guhinduka.

Yavuze ko Rwanda Green Fund izanako-
meza gushaka uburyo bwo gukusanya
imari yo mu gihugu, harimo gukorana
n’abashoramari b’Abanyarwanda
binyuze mu bucuruzi bw’impapuro
mpeshamari n’ubundi buryo butanga
amafaranga.

Iki cyuho cy’imari ikenewe kije mu
gihe u Rwanda rwitegura kwakira no
kwitabira inama mpuzamahanga zitan-
dukanye zitezweho kuganirwamo ku
buryo bwo kubona imari yo guhangana
n’imihindagurikire y’ikirere.

Muri zo harimo nama harimo Carbon
Markets Africa Summit, izabera i Kigali
kuva ku wa 13 kugeza ku wa 15 Ukwa-
kira; CBD COP17, izabera i Yerevan
muri Armenia kuva ku wa 19 kugeza
ku wa 30 Ukwakira; ndetse na MOP38,
izabera i Kigali kuva ku wa 2 kugeza ku
wa 6 Ugushyingo.

Inama yUmuryango wAbibumbye
yiga ku mihindagurikire y’ikirere,
COP31, izabera i Antalya muri Tirkiye
kuva ku wa 9 kugeza ku wa 20 Ugushy-
ingo.

Imyaka 10 y’Ivugururwa rya Kigali

MOP38 izaba mu mwaka wihariye
ku Rwanda ndetse n’abagize umury-
ango wAmasezerano ya Montreal,
kuko izaba ibaye nyuma y’imyaka 10
hasinywe Ivugururwa rya Kigali (Kigali
Amendment) mu Ukwakira 2016.

Iryo vugururwa risaba ibihugu
kugenda bigabanya ikoreshwa rya
hydrofluorocarbons (HFCs), ari imyuka
ihumanya ikirere ikoreshwa cyane mu
bikoresho bikonjesha no mu byuma
bikonjesha ibyumba.

Gushyira mu bikorwa iri vugururwa
uko bikwiye bishobora gufasha mu
kwirinda ko ubushyuhe bw’isi bwiy-
ongera ku kigero kigera kuri 0.5°C
mbere y’uko iki kinyejana kirangira.

Hari kandi izindi nyungu zishobora
kuboneka mu gihe ikoreshwa
ryimyuka itangiza ikirere mu biko-
resho bikonjesha rijyanye no gukoresha
neza ingufu.

Biteganyijwe ko inama ya MOP38
izabera i Kigali izatanga umwanya wo
gusuzuma aho gushyira mu bikorwa
Ivugururwa ry’'Umujyi wa Kigali bigeze
no gushishikariza ibihugu kongera
ingamba zo kurengera ikirere.

Kigali: Abatunze inyubako zohereza imyanda
muri ruhurura bagiye gukurikiranwa

IBIKURIKIRA URUP.1

inzu turaza kubakurikirana kuko ni
ibyaha bihanwa n’amategeko.”

Abagenda n’abakorera muri Nyabu-
gogo bavuga ko imyanda yoherezwa
muri ruhurura iteza ibibazo birimo
n'umunuko ukabije, ndetse iyo
myanda ikagira uruhare mu kwan-
giza ibidukikije.

Uwitwa Niyikiza Jean d’Amour yagize
ati: “Twe twirirwa hano muri Nyabu-
gogo twarumiwe, kuko iyo imvura
iguye, ba nyiri ibikorwa hano baba
babonye umwanya wo kohereza
imyanda muri iyi ruhurura kandi iba
inuka cyane ku buryo itubuza amah-
wemo.”

Uwamahoro Jeannette na we ati:
“Icyemezo cyo kubakurikirana cyari
cyaratinze ahubwo. Kubera ko iriya
myanda bohereza muri ruhurura
ishobora no guteza uburwayi abantu
bagerwaho n’amazi ya ruhurura
cyangwa bayakoresha.”

Isuku yi Kigali irenze kwizihiza
Umunsi Mpuzamahanga

Uyu Munsi Mpuzamahanga w’Isuku,
wizihijwe mu gihe Umujyi wa
Kigali ubimburira imijyi ya Afurika
mu kugira Isuku kubera ingamba
zikomeye zafashwe na Leta n'umuco
w’abaturage bawutuye badatezuka
mu guharanira ko isuku igaragara
ku mubiri, aho batuye, mu mihanda
bagendamo  hose  hakarangwa

Ni umunsi witabiriwe n’abaturage benshi, bahabwa ubutumwa bwo kurushaho kwimakaza isuku

n'umwuka mwiza ushingiye ku
kubungabunga ibidukikije.

Minisitiri w’Ubutegetsi bw’Igihugu,
Habimana Dominique yavuze ko ari
ibyo kwishimira kuba Umujyi wa
Kigali uhiga iyindi muri Afurika n’u

Rwanda muri rusange rukaba ruri
mu bihugu birangwa n’isuku ku Isi,
asaba abaturage kutadohoka ngo
basubire inyuma kuko isuku iri mu
bigize Abanyarwanda.

Ati: “Murabizi ko ku Isi yose, Umujyi

wa Kigali uri mu mijyi ya mbere
ifite isuku. Igihugu cyacu na cyo kiri
mu bihugu bya mbere bifite Isuku.
Uwo mwanya rero tugomba kuwu-
gumaho ndetse tukarushaho. Ni yo
mpamvu tubasaba kugira ngo twese
dukomeze tubigiremo uruhare.
Icya mbere kwirinda kujugunya

imyanda aho ubonye, nk’abaturage
turabasaba ko niba unyweye amazi
wijugunya agacupa k’amazi aho
ubonye.”

Yakomeje asaba buri rugo kujya
rugira uburyo bwiza bwo gukusanya
imyanda no kuyirobanura, ati: “Ibyo
ni byo tugomba gukora tukabyitoza,
ni byo bidukwiriye kugira ngo ya
suku dukomeze kuyibamo neza. Mu
ngo zacu, aho dutuye ni ngombwa
ko tugira uburyo bukwiye bwo
gukusanya imyanda kandi tukagira
uburyo bwo kuyitandukanya.”

Yibukije ko nta Munyakigali ukwiye
kubaho adafite amasezerano n’ikigo
kimutwarira imyanda kuko kutagi-
rana amasezerano na byo ari byo
bishobora gutuma imyanda ibabana
myinshi ikaba yateza ibindi bibazo.

Ati: “Hari abantu rero Kkubera
kutagira amasezerano, cyangwa
kubyirengagiza, usanga bitwikiriye
jjoro bakajugunya imyanda aho
babonye. Ntabwo ari byo, ntabwo
bidukwiye, kandi bihanwa n’am-
ategeko kubera yuko twiyemeje
gusigasira isuku yacu.”

Umunsi Mpuzamahanga wahariwe
Isuku muri uyu mwaka ufite insan-
ganyamatsiko igira iti: “Kuva ku
Masahani Asukuye ukagera ku Mijyi
Isukuye”, yibanda ku kugabanya
no gukumira imyanda y’ibiribwa
bijugunywa mu ngo, mu maguriro
n’ahandi.

Umuryango w’Abibumbye urasaba
ibihugu ku Isi kwimakaza ubukungu
bwisubira (circular), hagamijwe
kubyaza umusaruro imyanda ikaba
yavamo ifumbire n’ibindi bikoresho
birushaho gufasha gushyigikira iter-
ambere rirambye ry’imijyi.

Kurwara kanseri ntibikivuze urupfu- Dr. Maniragaba

IBIKURIKIRA URUP.1

y’'Ubuzima yakoze ibishoboka byose
ngo amavuriro avura kanseri yiyon-
gere kimwe n’izindi ndwara zo
zavurwa mu gihugu hose guhera ku
bigo nderabuzima. Ku ndwara ya
kanseri, ubu abashobora kubagwa
babisanga ahantu hatanu nibura
harimo Ibitaro bya Butaro, Ibitaro
Bikuru bya Kaminuza (CHUK),
Ibitaro bya Gisirikare by’'u Rwanda,
Ibitaro Byitiriwe Umwami Faisal no
mu Bitaro bya Kaminuza bya Butare
(CHUB).”

Yongeyeho ati: “Ubu ishami rya
kanseri rirakora abantu bashobora
kwisuzumisha bakabona ibipimo
byo kunyura mu mashini zishoboka,
sikaneri na MRI birahari, ibipimo
bya laboratwari bakabimenya atari
ngombwa ko biva i Butare. Mwibaze
uri mu Turere tw’lburengerazuba
Rusizi, Nyamasheke, Nyaruguru, abo
bantu bose uhereye ku byo turya,
ibyo tunywa, imyitwarire ariko
noneho niba unashaka kumenya ko
umubiri wawe wafashwe ukabonera
serivisi hafi.”

Dr. Maniragaba kandi yavuze ko uko
imyaka yiyongera, imibare y’abaga-
ragaraho kanseri yiyongera, ariko ari

uko ubushobozi bwazamutse kandi
imyumvire yahindutse, abantu hisu-
zumisha.

Yagize ati: “Buri mwaka bigaragara
ko kanseri ziyongera ariko si ukwi-
yongera ku zariho, dukurikiye
imibare duhabwa n’abahanga ni
uko mu gihugu cyacu mu myaka 10
ishize, nta baganga basuzuma baby-
igiye bari bahari ndetse nta nubwo
twari dufite ibikoresho babona hafi
yabo.

Yavuze kandi ko mu myaka 10 ishize,
imibare yabarwayi ba Kkanseri
yikubye inshuro 10. Ati: “Imibare ya
2024/2025 igaragaza ko twageze mu 7
000, mu myaka 10 twagiraga nk’abar-
wayi nka 700. Impamvu ya mbere ni
uko ivuriro ryashoboraga kubisu-
zuma neza ryari CHUB, haza CHUK
ariko ubu noneho yabaye 5 bituma
noneho abarwayi bose bashobora
gusuzumwa kuko abaganga babasu-
zuma bahari n’ibikoresho birahari.”

Hagamijwe kwirinda kuremba
cyangwa se kudakira, abantu bose
basabwa kugana kwa muganga
bakajya bisuzumisha uburwayi
butaragera kure, kuko gufatirana
indwara bitanga amahirwe yo
kuyivura hakiri kare, igakira.

Uburyo bwo gusuzuma no kuvura kanseri bwateye imbere

Amafaranga Akarere ka
Bugesera kiyinjiriza yiyo-
ngereyeho miliyari 5 Frw

ZIGAMA Theoneste

buyobozi bw’Inama
UN]'yanama y’Akarere ka

Bugesera bwatangaje ko
mu myaka itanu ishize, amafa-
ranga ako Karere Kiyinjiriza
yavuye kuri miliyari 3 mu 2021,
kuri ubu agera kuri miliyari
8,6 z’amafaranga y’u Rwanda,
bitewe n’ingamba zo kuvu-
gurura uburyo bwo gusoresha
no kongera umusaruro
w’ibikorwa byinjiriza Akarere.

Ni bimwe mu byagarutsweho mu
nama Mpuzabikorwa yInama

Yavuze ko hakusanyijwe imisoro
n’amahoro, ndetse bimwe mu
bikorwa byagombaga gusoreshwa
bikavugururirwa uburyo bwo
kubisoreshamo.

Dushime yavuze ko Bugesera
ifite imishinga minini ishobora
gukomeza kongera ubushobozi
bw’Akarere, bityo ko hakomeje
gushyirwa imbaraga mu Kkuyiteza
imbere.

Ati:  “Imisoro imwe n’imwe
yari itakigendana n’igihe yara-
vugururwaga. Nk’Akarere
K'ubudasa  kunganira  Kigali,

Amafaranga Akarere ka Bugesera kinjije mu myaka 5 yikubye hafi 3

y’Akarere ka Bugesera aho hare-
bwaga ibyo abayigize Njyana
bagezeho mu myaka 5 ishize bari
mu nshingano.

Visi Perezida w’lnama Njyanama
y’Akarere ka Bugesera, Dushime
Olive, yavuze ko ubufatanye hagati
yabafatanyabikorwa  b’Akarere
n’Ubuyobozi bwagize uruhare
mu kongera ubushobozi bw’ako
Karere bwo kwishakamo amafa-
ranga yinjira muri ako Karere.

Yagize ati: “Dutangira manda
muri 2021 twari ku kigero cyo
kwishakamo ubushobozi cya mili-
yari 3, aho manda irimo kugana
ku musozo ubu dufite ubushobozi
bwa miliyari 8 z’amafaranga y’u
Rwanda.”

Yakomeje avuga ko iri zamuka
ryatewe n’imikoranire n’aba-
fatanyabikorwa b’Akarere,
ubucuruzi ndetse n’ibindi bikorwa
byinjiriza Akarere.

tugomba kwishakamo ubush-
obozi. Hari imishinga minini, irimo
Ikibuga cy’Indege Mpuzamahanga
gishya cya Kigali kirimo kubakwa.
Ikigo gikomeye cyo kwimakaza
ubumenyi n’uburezi, byumwi-
hariko mu buhinzi n’ubworozi
bitangiza ibidukikije, cya RICA
n’ibindi.”

Yashimangiye ko nta terambere
ryagerwaho hatabayeho imiyo-
borere myiza, asaba ko hakomeza
ubufatanye hagati yubuyobozi
n’abafatanyabikorwa mu guteza
imbere Akarere.

Depite Mukandanga Speciose
yasabye abayobozi Db’Akarere
ka Bugesera gukomeza gushyira
imbaragamuiterambere ryako, mu
rwego rwo gushyigikira gahunda
ya Guverinoma yo kwihutisha iter-
ambere ya kabiri (NST2).

Yagize ati: “Hari byinshi byo gukora

bikeneye imbaraga nyinshi,
aka Karere gafite amahirwe
menshi, harimo kubaka
Ikibuga cy’Indege Mpuzama-
hanga kizadufasha gukurura
ishoramari. Birasaba rero ko
haboneka abashoramaribenshi
bashora imari mu bukeraru-
gendo, mu ikoranabuhanga no
muri gahunda zitandukanye
kugira ngo tubashe kubyaza
umusaruro ayo mahirwe.”

Muri manda yimyaka 5
yInama njyanama hakozwe
ibikorwa  birimo  kugeza
umuriro w’amashanyari ku

e

baturage kuri 70% ugera kuri
84,5%. Abaturage bagerwaho
n’amazi isuku n’isukura binoze
bavuye ku gipimo cya 77,5%

bigera kuri 82,7%.
Muri ako Karere kandi
hahanzwe imirimo ibyara

inyungu iva kuri 7 138 igera
kuri 18 748. Ba rwiyemeza
mirimo bato bahabwa umush-
obora bwo kugera ku mari
bavuye kuri 558 bagera ku 1
450. Muri iyo myaka kandi
abana barangije amashuri
yimyuga n’ubumenyi ngiro
bavuye kuri zeru bagera ku 1
075.

Hafashijwe kandi abatishobora
kwikura mu bukene bagera
kuri 687, mu gihe hatanzwe
inguzanyi binyuze muri serivisi
z’imari abazihawe bageze kuri
12 861 bavuye kuri 3 117 mu
2021.

U Rwanda mu bufata-
nye n’ikindi kigo cyo
muri Amerika gitu-
nganya Wolfram

Amasezerano u Rwanda rwagiranye na Almonty Industries Inc, agena ko

iyo sosiyete izajya igura amabuye y’agaciro yacukuwe, ayatunganyijwe

n’ ibisigazwa

SHEMA Ivan

eta y'u Rwanda igiye

guhabwa imigabane

ingana na 25%, muri
Sosiyete ya Almonty Industries
Inc ikomoka muri Leta Zunze
Ubumwe za Amerika (USA),
binyuze mu bufatanye mu guteza
imbere ubucukuzi bw’amabuye
y’agaciro yo mu bwoko bwa
Wolfram/Tungsten.

Urwego rw’Igihugu rushinzwe
Mine, Peteroli na Gazi (RMB),
rwatangaje ko iyi ari intambwe
ikomeye mu guteza imbere uruh-
ererekane rw’agaciro kK'ubucukuzi
bw’amabuye y’agaciro mu Rwanda,
ubushobozi bwo kuyatunganya
ndetse n’iterambere ry’ubucukuzi
burambye.

Amasezerano u Rwanda rwagi-
ranye na Almonty Industries Inc
[ifite ishami ryayo rya Almonty
Rwanda Pty Ltd], agena ko iyi
sosiyete izajya igura amabuye
y’agaciro yacukuwe, ayatungany-
ijjwe n’ibisigazwa ndetse iteganya
kubaka uruganda rubitungany-
iriza mu Gihugu.

Umuyobozi Mukuru wa Almonty
Industries, Lewis Black, yavuze
ko ubu bufatanye butazategereza
umusaruro w’ubushakashatsi
bushya kugira ngo butangire
gutanga umusaruro.

Ati: “Amahirwe ya mbere ari
mu mabuye asanzwe acukurwa.
Aya masezerano azadufasha
kuyakusanya, kuyatunganya no
kuyohereza mu mahanga, mu
gihe dutegura uruganda ruzajya
ruyakira rukayatunganya.”

Umuyobozi
rw’Igihugu

Mukuru w’Urwego
rushinzwe  Mine,

Peteroli na Gaz, Alice Uwase,
yavuze ko uyu mushinga uzafasha
u Rwanda kongera ubushobozi
bwo gutunganya amabuye no
guhugura Abanyarwanda baza-
kora muri uru rwego.

Ati: “Ubu bufatanye bujyanye
n’icyerekezo cyacu cyo kubaka
urwego rw’ubucukuzi rugezweho,
rurambye kandi rugirira Abanyar-
wanda akamaro mu gihe kirekire.”

Almonty yatangaje ko yageze
kuri ubu bufatanye nyuma yo
guhuzwa n’u Rwanda na Minisiteri
y'Ububanyi n’Amahanga ya Leta
Zunze Ubumwe za Amerika.
Kubaka uruganda biteganyijwe
mu cyiciro kizakurikiraho, nyuma
y’uko impande zombi zemeranyije
ku yandi masezerano y’ishoramari.

Almonty Industries ni ikigo
mpuzamahanga cyibanda ku
bucukuzi, gutunganya no gucuruza
Wolfram. Kizwi cyane mu gufata
ibirombe cyangwa imishinga
y'ubucukuzi idatanga umusaruro
uhagije, kikayivugurura Kkugira
ngo ishobore gukora neza. Gifite
imishinga muri Koreya yEpfo,
Portugal na Espagne.

Wolfram gicukura ikoreshwa mu
nganda zikora ibikoresho bya
gisirikare n’iby’ikoranabuhanga.

Almonty yari isanzwe ifite icyicaro
i Toronto muri Canada, ariko muri
Mata 2026 yacyimuriye i Dillon,
muri Leta Zunze Ubumwe za
Amerika.

Imigabane yiki kigo kandi
ibarizwa ku isoko ry’imari n’imi-
gabane rya Nasdaq iri mu masoko
yimari n’imigabane akomeye ku
Isi.

Perezida Kagame yadutoje ko imvugo
igomba kuba ingiro- Meya wa Nyamasheke

ZIGAMA Theoneste

muyobozi w’Akarere
ka Nyamasheke,
Mupenzi Narcisse

yasabye abayobozi bayobo-
ranye Akarere gushyira mu
bikora ibyo bavuga nk’uko
babitojwe na Perezida wa
Repubulika, Paul Kagame ko
imvugo igomba kuba ingiro
mu guharanira iterambere
ry’Abanyarwanda.

Yashimangiye ko gukurikiza izo
mpanuro z’'Umukuru w’Igihugu

bikorwa gahunda z’iterambere
n’ibikorwa bigamije kuzamura
imibereho myiza y’abaturage.

Yavuze ko muri manda y’imyaka
itanu ishize, abagize iyo Komite
y’abayobozi kuva ku rwego
rw’Umudugu kugeza ku Karere
bayobowe n’inyigisho za
Perezida Kagame, bityo ibibazo
byinshi muri ako Karere hibo-
nerwa umuti.

Yagize ati: “Twagize
amahirwe yo  kuyoborwa
n’'Umuyobozi  ushingiye ku

banyutse, kuko zavuye kuri
53,6% mu 2017 zigera kuri 42,8%
mu 2024.

Yashimangiye ko ubufatanye

bw’inzego zitandukanye
z’Akarere, kuva ku rwego
rw'Umudugudu  kugeza ku

Karere, bwagize uruhare mu
guhangana n’'ubukene.

Yavuze ko iyo mibare kandi
igaragaza ko ubukene bukiri
hejuru mu miryango ikora
ubuhinzi. Ati: “Iyo turebye
imiryango iri mu bukene, imiry-

amatungo yororwa n’abaturage,
nyamara ashobora kubafasha
kwihaza mu biribwa no kubona
ifumbire ikoreshwa mu buhinzi.

Ati: “Ku byavuye muri bwa
bushakashatsi buherutse gutan-
gazwa mu 2024, imiryango
37,7% nta tungo igira. Ibyo ni
isomo ryo kwibaza ngo ese ba
bandi bakora ubuhinzi benshi,
43%, babukora bate batabuhuza
n‘'ubworozi, na bwo buteye
imbere?”

Ubutaka buto ntibukwiye kuba

Umuyobozi wAkarere ka Nyamasheke Mupenzi Narcisse yibukije abaturage ko imvugo ya Perezida Paul Kagame ari nayo ngiro, bityo na bo bagomba kumufatiraho icyitegererezo

no gukorera hamwe byatumye
ubukene bugabanyuka cyane
mu gihe cy’imyaka irindwi ingo
zari mu bukene zikava ku kigero
cya 53,6% mu 2017 zikagera kuri
42%.

Yabikomojeho ku wa Gatanu
tariki ya 18 Nzeri 2026 mu
Nama Mpuzabikorwa y’Akarere
igamije = kurebera  hamwe
ibyagezweho mu myaka itanu
(2021-2028) ishize Njyanama
y’Akarere ka Nyamasheke imaze
iyobora.

Meya Mepenzi yagarutse ku
ruhare rwa Komite Mpuza-
bikorwa ku rwego rw’Akarere,
nk’'urwego nyunguranabite-
kerezo mu gushyira mu

cyerekezo (Visionary Leader),
yadutoje  byose, adutandu-
kanya n’abavuga ngo ‘mwumve
ibyo mvuga ariko mwe kureba
ibyo nkora’ We rero yadutoje
ko imvugo yacu igomba kuba
ingiro. Perezida wa Repubulika
yadutoje ko ibyo tuvuga byose
bikwiye no kujya mu ngiro.”

Uko ubukene muri
Nyamasheke bwagabanyutse

Umuyobozi  w’Akarere  ka
Nyamasheke Mupenzi Narcisse,
yavuze ko imibare yavuye

mu bushakashatsi bwakozwe
r’lkigo cy’Igihugu cy’lbarurish-
amibare (NISR) ku mibereho
yingo igaragaza ko ingo
zikennye muri aka Karere zaga-

ango 43% ni yo ikora imirimo
y’ubuhinzi. Wareba abandi bari
mu zindi nzego ugasanga ni
27%.”

Yasabye inzego zose z’ubuyobozi
bw’Akarere ka Nyamasheke
kuzirikana ko abaturage benshi
bakora wubuhinzi, ariko ko
uburyo bwa gakondo bakoresha
bushobora kutabafasha kwiteza
imbere.

Yasabye ko hakomeza gushakwa
uburyo  bwo  kuvugurura
ubuhinzi kugira ngo burusheho
guteza imbere ababukora.

Mu bindi bibazo bikomeje kudin-
diza iterambere ry’imiryango,
Mupenzi yagaragaje kutagira

imbogamizi

Muri Nyamasheke, imiryango
85% itunze wubutaka Dbufite
ubuso buri munsi ya hegitari 0,5.
Meya Mupenzi yashimangiye ko
kurwanya ubukene mu baturage
bikwiye kujyana no gushaka
uburyo ubutaka buto abaturage
bafite bwabyazwa umusaruro
mwinshi.

Ati: “Kuba umuntu afite ubutaka
buto, ntabwo bikwiye ko agomba
kubukuraho umusaruro muke.
Icyo buri wese akwiye gutahana
ni uko amahirwe dufite dukwiye
kuyabyaza umusaruro mwinshi
mu gihe tugize imyumvire
myiza n’imyitwarire bikwiriye
umuyobozi w’Umunyarwanda.”

Urubyiruko ruri mu bibazo

by’ubushomeri n’ubumenyi
buke
Imibare y'urubyiruko muri

aka Karere igaragaza ko 33%
rw’abari mu byiciro by’uru-
byiruko badafite akazi, batiga
kandi batari mu mahugurwa
abafasha kugira ubumenyi
babasha gukoresha.

Ati: “Imibare y’abaturage dufite
bari mu magororero ashyir-
wamo abahamwe n’ibyaha
cyangwa ibigo ngororamuco,
usanga abenshi bari muri ibi
byiciro by’abantu badafite akazi,
batize, batari no mu mahu-
gurwa.”

Yavuze kandi ko hari urubyiruko
rukomeje gutwarwa n’imico yo

mu bindi bihugu, ku buryo hari
aho usanga rusubira inyuma mu
gusigasira umuco n’indangaga-
ciro Nyarwanda.

Ati: “Imyumvire ni uburyo dute-
kereza n’uko tubona ibidukikije.
Ni umusemburo w’ibyo dukora
n’uko tugena ahazaza h’igihugu
cyacu. Iyo tugeze ku myum-
vire nk’abayobozi  bituma
twigirira icyizere tukazamura
ireme ry’ibyo dukora.”

Uwo muyobozi wa Nyamasheke
yasabye abayobozi kureka
gutinya ibibazo, ahubwo
bakarushaho  kubitekerezaho
no gushaka ibisubizo, bahara-
nira kugera ku ntego Igihugu

cyihaye.

U Rwanda rwafunguye
ibiro bishamikiye kuri
Ambasade mu Mujyi
wa Kobe mu Buyapani

U Rwanda rwafunguye ibiro bishamikiye kuri Ambasade yarwo mu
Buyapani

ZIGAMA Theoneste umubano w’ibihugu byombi

no gushimangira ubufatanye

URwanda rwafunguye ku nubucuti.

mugaragaro ibiro bisha-

mikiye kuri Ambasade Nqashimira na Meya
yarwo mu Buyapani, bihere- ararere ka Kobe, Kizo

reye mu Mujyi wa Kobe, mu
rwego rwo kurushaho guteza
imbere imikoranire hagati
y’ibihugu byombi.

Hisamoto, kubera imbaraga
yashyize muri gahunda ziga-
mije gutsura umubano w’u
Buyapani n'u Rwanda, kuko
ari we wasuye u Rwanda mu
kwezi kwa Kanama 2026,
hamwe  rn’intumwa  yari
ayoboye zirimo abari mu
nzego z’abikorera.”

Ibi biro byafunguwe n’Ambasa-
deri w'u Rwanda mu Buyapani,
Mukasine Marie Claire, ari kumwe
n’Umuhuzabikorwa w’Umujyi wa
Kobe, Dr. Kenji Fukuoka.

Ambasaderi Yasushi Misawa,
uhagarariye Guverinoma y'u
Buyapani, yavuze ko gufungura
ibi biro bizatanga amahirwe
yo kurushaho guteza imbere
imikoranire hagati y'impande
zombi mu nzego zitandukanye.

Uyu muhango witabiriwe na
Ambasaderi w'u  Buyapani
ushinzwe Intara ya Kansai akaba
n’Intumwa ya  Guverinoma,
Yasushi Misawa, ndetse n’Am-
basaderi bahoze bahagarariye
u Buyapani mu Rwanda, abaha-
garariye urwego rw’abikorera
n’inshuti z’u Rwanda muri icyo
gihugu.

Yagize ati: “Ni urubuga
ruzatuma hatezwa imbere
ibikorwa by’ubuhahirane
n’ubucuruzi, guteza imbere
uburezi, ibijyanye n’umuco
n’izindi nzego nshya z’imiko-
ranire.”

Ambasaderi Mukasine Marie
Claire yavuze ko gufungura ibi
biro ari amahirwe mashya yo
kongera no gushimangira ubufa-
tanye hagati yu Rwanda n’u
Buyapani, byumwihariko mu
burezi, ubushakashatsi, abikorera
bato n’ishoramari.

Guverinoma yu Rwanda
isanzwe ifitanye ubufatanye
n’u Buyapani binyuze mu Kigo
cy’u Buyapani gishinzwe Ubut-
wererane Mpuzamahanga
(JICA), cyane cyane mu nzego
zirimo wubuzima, ubuhinzi,
uburezi n’izindi.

Yagize ati: “Ndashimira cyane
Hon. Fukuoka uhagarariye u
Buyapani, kuko yagize uruhare
rukomeye mu guteza imbere

Abari mu ngabo za Namibia bagiriye
uruzinduko rw’akazi mu Rwanda

SHEMA Ivan

ntumwa zigizwe n’abasirikare
Ibakuru n’abakozi bashinzwe

amasomo 30 bo mu ishuri rya
gisirikare rya Namibia zaje mu
Rwanda, mu ruzinduko rwamaze
icyumweru rugamije kwiga ku
bijyanye n’Ingabo n’umutekano,
imiyoborere ndetse no kongera
kubaka igihugu nyuma y’amakimbi-
rane.

Iryo tsinda ryari riyobowe n’Umuy-
obozi w’iyo kaminuza ya gisirikare,
Brig Gen Erastus Benhard Nathinge,
ryatangiye ibikorwa byaryo ku itariki
ya 15 Nzeri, rihera ku cyicaro cya
Minisiteri y'Ingabo y’'u Rwanda (RDF)
n’icyo GisirikariE

Abasirikare bagize iri tsinda basoba-
nuriwe amateka y’iterambere rya RDF,
uruhare igira mu iterambere ry’igi-
hugu ndetse n’'umusanzu wayo mu
mutekano mpuzamahanga.

Brig. Gen. Patrick Karuretwa,
Umuyobozi Mukuru ushinzwe
Ubutwererane Mpuzamahanga mu
bya Gisirikare akaba n’Umuvugizi
w’Ingabo z’u Rwanda, ni we watanze
ikiganiro, afatanyije na Brig. Gen. Louis
Kanobayire uyobora ishami rya RDF
rishinzwe Uburezi, Amahugurwa n’In-
yigisho za Gisirikare.

Brig. Gen. Karuretwa yavuze ko
u Rwanda na Namibia bifitanye
umubano ukomeye mu bijyanye
n’ingabo n'umutekano, asobanura ko
uru rugendoshuri ari umwanya wo

Umuvugizi w’ingabo z’u Rwanda Briig. Gen. Karuretwa yahaye ikiganiro

abasirikare ba Namibia basuye u Rwanda

“kungurana ubunararibonye, by’ umwi-
hariko mu burezi n’amahugurwa bya
gisirikare.”

Abasirikare basobanuriwe uko RDF
yagiye ihinduka, ikava ku mutwe
w’ingabo wari ugamije kubohora
igihugu ikaba ingabo z’Igihugu kandi
z’umwuga, zifite uruhare mu iteram-
bere ry’igihugu, amahoro mu Karere
ndetse n'umutekano mpuzamahanga.

Brig. Gen. Nathinge, Umuyobozi wa
Namibia Command and Staff College,
yagarutse ku mubano umaze gushinga
imizi hagati y'u Rwanda na Namibia,
harimo n’uruzinduko rwa Perezida wa
Repubulika y’'u Rwanda Paul Kagame
muri Namibia mu 2019, rwashimangiye
umubano w’ibyo bihugu.

Yavuze ko ingabo z’ibihugu byombi
“zifatanya cyane mu mahugurwa ya
gisirikare no guhuza imikorere mu
bikorwa bya gisirikare,” cyane cyane
mu butumwa mpuzamahanga bwo
kubungabunga amahoro.

Gahunda y’uru ruzinduko kandi ikubi-
yemo ibikorwa bigamije gufasha abo
basirikare gusobanukirwa kurushaho
amateka y’'u Rwanda n’uburyo rwahan-
ganye n’ingaruka za Jenoside yakorewe
Abatutsi mu 1994.

Basuye kandi Urwibutso rwa Jenoside
rwa Kigali, aho bunamiye inzirakaren-
gane zazize Jenoside yakorewe Abatutsi
mu 1994, mbere yo gusura Ingoro y’Am-
ateka y'Urugamba rwo guhagarika
Jenoside.

Abo basirikare kandi bazasura ishuri
rikuru rya Gisirikare ry'u Rwanda
riherereye mu Karere ka Musanze,
aho biteganyijwe ko bazungukira
ubumenyi bwisumbuyeho ku burezi,
amahugurwa n’inyigisho za gisirikare.

Gahunda y’abo kandi ikubiyemo gusura
ibigo byita ku mibereho y’abasirikare,
birimo Ikigo cy’Imari cya Zigama CSS
n’Ubwishingizi bwa Gisirikare Military
Medical Insurance (MMI), ndetse n’ib-
indi bigo bya Leta.

Abasirikare bo muri Namibia basuye u Rwanda

Ijambo ry’Ibanze

Kohereza amazi
anduye muri ruhurura,

ni ukuroga urusobe
rw’ibinyabuzima

Uko abatuye Isi barushaho kwiyongera ni ko imijyi irushaho
kwaguka, aho imiturire igomba gutegurwa, hadasigaye
kugena imicungire y'imyanda n’amazi yanduye.

Amazi yanduye ubwayo ashobora kuva mu bwiherero,
ubwogero, mu isuku rusange y’ibikoresho byo mu ngo,
hakaba n’andi ava mu nganda, mu magaraji n’ahandi.

Amazi meza ni isoko y'ubuzima, ariko iyo yandujwe
ashobora guhinduka intandaro yindwara, kwangiza
ibidukikije no guteza ibibazo bikomeye ku mibereho y’aba-
turage. Ni yo mpamvu ikibazo cyo kohereza amazi yanduye
muri za ruhurura kigomba gufatwa nk’ikibazo cy’ubuzima
rusange n’isuku, aho gufatwa nk’ikintu gisanzwe.

Mu bice bitandukanye byimijyi, usanga hari abantu
bohereza amazi yanduye mu miyoboro y’amazi y’'imvura
cyangwa za ruhurura. Ayo mazi ashobora kuba arimo
imyanda, amavuta, imiti, ibisigazwa by’ibiribwa n’ibindi
bihumanya. Iyo ageze mu bidukikije, ashobora kwanduza
ubutaka n’amasoko y’amazi, ndetse akagira ingaruka ku
binyabuzima biba mu mazi.

Ikindi kibazo gikomeye ni uko imyanda ijyanwa muri za
ruhururaishoborakuzibainziraz’amazi.Iyoimvuranyinshi
iguye, amazi abura aho anyura, akuzura agateza imyuzure,
kwangiza imihanda, inzu n’ibindi bikorwa remezo.
Bityo, igikorwa umuntu ashobora kubona nk’icyoroshye
cyo kumena amazi cyangwa imyanda ahatabugenewe
gishobora kugira ingaruka ku baturage benshi.

Kurwanya iki kibazo bisaba uruhare rwa buri wese. Abatu-
rage bagomba kwirinda gusuka amazi yanduye n’imyanda
muri za ruhurura, ahubwo bagakoresha uburyo bwabu-
genewe bwo kubikusanya no kubitwara ahabugenewe.
Abafite ibikorwa by'ubucuruzi n’inganda na bo bafite
inshingano yo gucunga neza amazi y'imyanda no kubahi-
riza ibisabwa mu rwego rwo kurengera ibidukikije.

Ku ruhande rw’inzego zibishinzwe, hakenewe ubukan-
gurambaga buhoraho, igenzura rikomeye n’ishyirwa mu
bikorwa ry’amategeko agenga isuku, isukura n’imicungire
y’amazi yanduye.

Gushyiraho uburyo bw’imicungire y’amazi yanduye n’indi
myanda yose si ukurinda inzira y’amazi gusa ni ukurinda
ubuzima, ubutaka, ibinyabuzima n’ahazaza ha muntu
muri iyi Si ituwemo n’abaturage barushaho kwiyongera
ariko ubutaka baturaho butiyongera.

Niba dushaka imijyi isukuye kandi itekanye, tugomba
guhindura imyumvire kuko ruhurura zubakirwa kuyo-
bora amazi y'imvura si aho kohereza amazi yanduye n’indi
myanda yose.

Ubwanditsi

MINUBUMWE yagaragaje akaga k’imvugo
zihembera urwango ku mbuga nkoranyambaga

Bl.i?q ﬂe::'_vm:ell!gairu Hate Speech

Umunyamabanga Uhoraho muri MINUBUMWE, Mahoro Eric

KAMALIZA Agnes

inisiteri y’Ubumwe
bw’Abanyarwanda
n’Inshingano Mboner-

agihugu (MINUBUMWE) yaburiye
abakoresha imbuga nkoranyam-
baga biganjemo  urubyiruko,
gushungura bakamenya abo
bakurikira, bakamenya n’ibyo
batangariza kuri izo mbuga kuko
bashobora kwisanga mu buyobe
bwo gutangaza imvugo zihembera
urwango cyangwa bagakurikira
abazikwirakwiza, bikabasenya
bidasize n’Igihugu.

Ni ibyagarutsweho mu biganiro
byabereye ku Rwibutso rwa Jeno-
side rwa Kigali ruri ku Gisozi ku
wa Gatanu tariki ya 18 Nzeri 2026,
byahurije hamwe abiganjemo uruby-
iruko ruba mu miryango yimakaza
amahoro, abahanzi, abanyamakuru
na bamwe mu bakoresha imbuga
nkoranyambaga, aho bigaga ku
kubaka amahoro arambye byum-
wihariko hakoreshejwe imbuga
nkoranyambaga harwanywa imvugo
zihembera urwango hifashishijwe
izo mbuga.

Umunyamabanga Uhoraho muri
MINUBUMWE, Mahoro Eric yasoba-
nuye ko urubyiruko rufite uruhare
rukomeye mu kwirinda no kurwanya
abakoresha imbuga nkoranyam-
baga bahembera urwango, ariko
anabibutsa ko ibyo babikora kuko
babanje kumenya ingaruka z’ikibi
n’ibyiza byo kuba umuntu muzima
wubakiye ku ndangagaciro z’'umuco
nyarwanda wimakaza amahoro
n’urukundo.

Yagaragaje ko abakoresha imbuga
nkoranyambaga bakurikirwa cyane
kandi ubutumwa batanga bugira
uruhare mu guhindura imyumvire
y’ababakurikira, ariko iyo batanga
ubutumwa bubi bashobora kuyobya
benshi mu gihe gito.

Ati: “Iyo ukurikiye ikibi ugana
ahabi. Ni yo mpamvu twibanze ku
gukorana n’urubyiruko rukoresha

imbuga nkoranyambaga kugira ngo
babanze bahinduke babe abanya-
mahoro, bahinduke beza, bajye mu
ngamba zo gusigasira indangagaciro
na kirazira z’umuco nyarwanda.”

Mahoro yagaragaje ko kurwanya
imvugo  zurwango  bidakwiye
gutangirira ku mvugo ubwayo
gusa, ahubwo ko hakwiye kubanza
kurebwa imyitwarire ituma
abantu bateshuka ku ndangaga-
ciro na Kkirazira zZ’umuco kuko ari
byo bibyara urwango n’ivangura.
Ni na yo mpamvu hari gushyirwa
imbaraga mu kwigisha urubyiruko
amateka no kububakira ubushobozi
butuma bagira ubushishozi mu byo
bakwirakwiza n’ibyo bakurikira ku
mbuga nkoranyambaga.

Umuryango Mpuzamahanga uhara-
nira Amahoro Arambye, (Interpeace),
wasabye abakurikira n’abakoresha
imbuga nkoranyambaga kujya
babanza kwibaza niba ubutumwa
bagiye kumva cyangwa gutanga
bufite icyo bwungura mu mibereho
y’abantu cyangwa ari ibikwirakwiza
amagambo arema amacakubiri.

Kayitare Frank uyobora Interpeace
mu Rwanda, yagize ati: “Mugerageze
kubirwanya mwumve ko ntacyo
bimaze. Bityo icyo ugiye kwandika
cyangwa kuvuga wumve niba ari
icyateza imbere imibanire myiza.”

Kayitare yongeyeho ko bidakwiye
ko abantu basakaza ubutumwa
bwibasira abantu cyangwa amat-
sinda y’abantu hatabayeho kubanza
kumenya ukuri, ahubwo abakoresha
imbuga nkoranyambaga bagahitamo
gutangaza ibyubaka.

Yagaragaje ko urubyiruko rwu
Rwanda rukwiye kwigira ku mateka
ya Jenoside yakorewe Abatutsi mu
1994, bakayashingiraho barwanya
ikibi cyose aho cyatera gituruka,
bakarinda abazabakomokaho ko
bakwisanga mu mateka y’ibyabaye.

Yongeyeho ati: “Mufite umwanya
mwiza wo kwigira ku byabaye ariko

PJ)a

mufite n’uruhare rwo kwigisha
abazabakomokaho.”

Bamwe mu rubyiruko rukoresha
imbuga nkoranyambaga bemera ko
bahura n’ubutumwa buhembera
urwango nivangura kandi hari
abantu bamaze kubifata nk’akazi
bagakoresha igihe cyabo n'ubwenge
basakaza ubutumwa busenya.

Bashimangira ko kurwanya
abayobya Abanyarwanda bikwiye
guhera ku bana bakiri bato bigishwa
urukundo, bikazamukira no mu
bakoresha izo mbuga bakamenya
gutandukanya icyiza n’ikibi.

Izampabyose Innocent yagize ati:
“Nkurikije ibyo mbona n’ibyo mpura
na byo mbona guhembera urwango
byarabaye akazi kuri bamwe mu
rubyiruko, ariko icyo nakora ni
uguca ukubiri n’ibyanyobya ariko
nanone urukundo rukigishwa kuva
mu buto.”

Umubhire Carine na we ati: “Hake-
newe ibiganiro bihoraho byigisha
urubyiruko urukundo, indangaga-
ciro zishingiye ku muco Nyarwanda
n'uko bakoresha imbuga nkora-
nyambaga batayobya abantu kuko
hari abakora ibibi bibwira ko ari byo
byatuma bakurikirwa.”

Ubushakashatsi  bwakozwe na
MINUBUMWE mu 2025, bugaragaza
igipimo cy’'ubumwe bw’Abanyar-
wanda bwerekanye ko imvugo
zurwango zikomeje kuba ikibazo
gihangayikishije, aho abagera kuri
40% bavuze ko imbuga nkoranyam-
baga zo hanze ylIgihugu zisenya
ubumwe n’'ubwiyunge.

Abagera kuri 58% kandi bavuze ko
itangazamakuru ryo mu mahanga
ribangamira urugendo rwo kubaka
ubumwe n’ubwiyunge mu Banyar-
wanda, bivuze ko 42% basigaye aribo
bonyine bemeza ko itangazamakuru
ryo mu mahanga rishyigikira
ubumwe n’'ubwiyunge.

[l SOMA IMVAHO NSHYA, IGUHE AMAKURU AGEZWEHO BURI MUNSI

WWW.IMVAHONSHYA.CO.RW



8 IMVAHO NSHYA

N°. E-74 | TARIKI 15 - 21 NZERI 2026

AMAKURU

Ubucuruzi muri EAC bwageze kuri
miliyari 52.3 z’amadolari ya Amerika

EAC yagize izamuka rikomeye mu bucuruzi mu gihembwe cya kabiri cya 2026

ZIGAMA Theoneste

muryango wa Afurika
l ; y’Iburasirazuba (EAC)

wagize izamuka
rikomeye mu bucuruzi mu
githembwe cya kabiricya 2026,
aho agaciro Kkubucuruzi
bwose hamwe kageze kuri
miliyari 52.3 z’amadolari ya
Amerika.

Ukwiyongera kw’ibyoherezwa
mu mahanga Lkwatumye
Akarere k’'Uburasirazuba
gakomeza kugira umusaruro
mwiza w’ubucuruzi, mu gihe
ubucuruzi hagati y’ibihugu
bigize  Umuryango ndetse
n’ubukorwa n’amasoko
akomeye yo muri Afurika no
ku rwego mpuzamahanga
bwakomeje kwaguka.

Ibi bikubiye muri raporo
y’ibarurishamibare y'igi-
hembwe mu Muryango wa
EAC, itegurwa n’Ubunyam-
abanga bwUmuryango wa
Afurika y'lburasirazuba ku
bufatanye n’lbiro bya buri
gihugu bishinzwe Ibarurisha-
mibare ndetse na Banki Nkuru
z’ibihugu bigize Umuryango.

Ni raporo itanga amakuru
ahujwe ku izamuka ry’ibiciro,
ubucuruzi, amafaranga ari

mu bukungu ndetse n’ibindi
bipimo by’ingenzi by’ubukungu
rusange, hagamijwe gufasha
mu gufata ibyemezo bya poli-
tiki no gutegura gahunda
Z’iterambere.

Raporo y’Ibarurishamibare
y’igihembwe izwi nka ‘EAC
Quarterly Statistics Bulletin’
yo muri Mata kugeza Kamena
2026, igaragaza ko ubucuruzi
bwose hamwe bwiyongereyeho
37.0%, buva kuri miliyari 38.2
z’amadolari mu gihembwe
nk’icyo mu 2025.

Ibyoherezwa mu mahanga
byiyongereyeho 41.3% bigera
kuri miliyari 26.3 z’amadolari,
mu gihe ibitumizwa mu
mahanga byazamutseho 32.9%
bigera kuri miliyari 26.0 z’ama-
dolari ya Amerika.

Umuryango wa Afurika y’Ibur-
asirazuba wagize umusaruro
w’ubucuruzi wa miliyari 0.3
z’amadolari, ugereranyije
rn’igthombo cy’ubucuruzi cya
miliyoni 945.3 Zz’amadolari
cyari cyagaragaye mu mwaka
wabanje.

Amasoko yo muri Afurika
yakomeje  kugira uruhare
rukomeye mu izamuka ry’iby-
oherezwa mu mahanga by’aka

Karere.

Ibyoherezwa mu  bihugu
bya Afurika byiyongereyeho
44.3%, bigera kuri miliyari 7.2
z’amadolari, bingana na 27.5%
by’ibyoherezwa mu bihugu bya
EAC.

Ibyoherezwa mu  bihugu
bigize Umuryango w’Afurika
y’Amajyepfo (SADC) byiyon-
gereyeho 50.8%, bigera kuri
miliyari 5.1 z’amadolari, mu
gihe ibyoherezwa mu bihugu
bigize Isoko Rusange ry’Afurika
y’Iburasirazuba n’Amajyepfo
(COMESA) byazamutseho
48.3%, bigera kuri miliyari 3.1
z’amadolari ya Amerika.

Ubucuruzi hagati y’ibihugu
bigize EAC na bwo bwakomeje
kuzamuka, aho ibyoherezwa
hagati y’ibihugu bigize uyu
muryango byiyongereyeho
33.2%, bigera kuri miliyari 3.2
z’amadolari ya Amerika.

Raporo igaragaza uruhare
rwibyo  bihugu ko mu
byoherezwa mu bihugu bigize
umuryango EAC rwaraga-
banyutse, ruva kuri 12.8%
mu gihembwe cya kabiri cya
2025 rugera kuri 12.1% mu
gihembwe nk’icyo cya 2026.

Ibi byatewe n’uko ibyoherezwa
mu masoko yo hanze ya EAC
byazamutse ku muvuduko
uruta uw’ubucuruzi hagati
y’ibihugu bigize Umuryango,
nubwo ubucuruzi hagati y’ibi-
hugu by’abafatanyabikorwa ba
EAC bwiyongereye.

U Bushinwa bwakomeje kuba
isoko rimwe rukumbi rinini
EAC yoherezamo ibicuruzwa

ndetse n’ahava ibicuruzwa
byinshi bitumizwa mu
mahanga.

Ibyoherezwa mu Bushinwa
byikubye hafi kabiri, biva kuri
miliyari 5.7 z’amadolari ya
Amerika mu gihembwe cya
kabiri cya 2025 bigera kuri
miliyari 10.7 z’amadolari ya
Amerika mu gihembwe nK’icyo
cya 2026, ahanini bitewe
n’amabuye y’agaciro n’ibindi
bikoresho fatizo.

Ibicuruzwa byatumijwe mu
Bushinwa na byo byariyon-
gereye, biva kuri miliyari
4.7 bigera kuri miliyari 7.1
z’amadolari ya Amerika. Leta
Zunze Ubumwe z’Abarabu na
Afurika y’Epfo na byo byari mu
masoko akomeye EAC yohere-
zamo ibicuruzwa, mu gihe u
Buhinde, Leta Zunze Ubumwe
z’Abarabu, Arabiya Sawu-

dite, Leta Zunze Ubumwe za
Amerika n’'u Buyapani byari
mu bihugu by’ingenzi EAC
yatumizagamo ibicuruzwa.

Raporo igaragaza ko amabuye
y’agaciro yagize 61.9% by’iby-
oherezwa mu mahanga byose,
bivuye kuri 58.7% mu mwaka
wabanje. Ibi bigaragaza ko
aka Karere kakomeje gushin-
gira ku musaruro ukomoka ku
kohereza amabuye y’agaciro
mu mahanga.

Ikawa, icyayi n’imboga na
byo byakomeje kuba bimwe
mu bicuruzwa by’ubuhinzi
byoherezwa mu mahanga.
Ibikomoka kuri peteroli ni byo
byari ku isonga mu byatumijwe
mu mahanga, bikurikirwa
n’imashini, ibinyabiziga
bitwara abantu n’ibintu ndetse
n’ibikoresho by’inganda.

Izamuka ry’ibiciro

Raporo igaragaza ko igitutu
cy’izamuka ry’ibiciro cyagab-
anyutse muri icyo gihembwe,
aho izamuka rusange ry’ibiciro
ku mwaka mu Karere ka EAC,
ryavuye kuri 11.1% muri Mata,
rigera kuri 10.7% muri Gicurasi,
ndetse rigera kuri 7.8% muri
Kamena 2026.

Igipimo cyo muri Kamena
cyari hasi cyane ugereranyije
na 22.7% cyari cyabonetse mu
mwaka wabanje. Ku bijyanye
n’impinduka z’ibiciro kuva ku
kwezi kumwe kugera ku kundi,
igipimo cy’ibiciro mu Karere
cyagabanyutseho 0.8% muri
Kamena, nyuma yo kuzamu-
kaho 1.2% muri Gicurasi.

Izamuka ry’ibiciro  by’ibi-
curuzwa n’ibikorwa by’ibanze,
hatabariwemo bimwe mu
bicuruzwa bifite ibiciro bihind-
agurika cyane (core inflation),
ryavuye kuri 6.2% muri Mata,
rigera kuri 6.4% muri Gicurasi
na 7.0% muri Kamena.

Raporo ikomeza igira iti:
“Nubwo iki gipimo cyari hasi
cyane ugereranyije na 19.3%
cyariho muri Kamena 2025,
iri zamuka ryagaragazaga
ko igitutu cy’ibiciro by’ibi-
curuzwa n’ibikorwa by’ibanze

cyakomeje kubaho, nubwo
izamuka rusange ry’ibiciro
ryagabanyutse.”

Izamuka ry’ibiciro by’ibiribwa
ryageze kuri 10.1% muri
Kamena, rivuye kuri 9.5% muri
Gicurasi, ariko rikomeza kuba
hasi cyane wugereranyije na
37.5% ryariho muri Kamena
2025.

Izamuka ryibiciro  by’in-
gufu, ibikomoka kuri peteroli

KOMEZA KU RUP.9

Ubucuruzi muri EAC

bwageze kuri miliyari 52.3

z’amadolari ya Amerika

IBIKURIKIRA URUP.8

n’ibikorwa by’ibanze (Energy,
Fuel and Utilities) ryaragab-
anyutse rigera kuri 11.1% muri
Kamena, rivuye Kkuri 14.2%
muri Gicurasi.

Icyakora, ryakomeje kuba
hejuru ya 6.3% ryariho muri
Kamena 2025, bigaragaza ko
muri iki cyiciro igitutu cy’ibi-
ciro ku mwaka cyari gikomeye

kurusha uko byari bimeze
umwaka wabanje.
Muri Kamena, izamuka

rusange ry’ibiciro ku mwaka
ryari 13.0% mu Rwanda no
muri Sudani y’Epfo, 8.0% mu
Burundi, 6.5% muri Kenya,
4.0% muri Tanzania na 3.7%
muri Uganda. Muri Sudani
y’Epfo, iki gipimo cyavuye kuri
23.1% muri Gicurasi, mu gihe
mu Rwanda cyagumye kuri
13.0%.

Mu mwaka w’ingengo y’imari
wa 2025/26, impuzandengo
y'umwaka yizamuka rusange
ry’ibiciro mu Karere yaragab-
anyutse igera kuri 14.2%, ivuye
kuri 23.0% mu mwaka wa
2024/25.

Raporo ivuga ko iri gabanyuka
ryatewe ahanini n’igabanyuka
ryizamuka ry'ibiciro muri
Sudani y’Epfo no mu Burundji,
aho impuzandengo y'umwaka
yavuye kuri 179.4% igera kuri
43.2% muri Sudani y’Epfo, naho
mu Burundi ikava kuri 33.3%
igera kuri 18.0%.

Imikorere ya Politiki y’Imari
n’Ubwiyongere bw’Inguzanyo

Raporo y’ibarurishamibare
yigihembwe, igaragaza ko
impinduka ku nyungu z’imari
zitandukanye mu  bhihugu
by’abafatanyabikorwa mu
gihembwe cya kabiri cya 2026.

Ugereranyije n’igihembwe cya
mbere, Tanzania ni yo yagize
igabanyuka rinini ku nyungu
aho zagabanyutseho amanota
60 shingiro zigera kuri 3.6%,
mu gihe Kenya ari yo yagize
izamuka rinini, ry’amanota
120 shingiro, zigera kuri 8.7%.
Uganda ni yo yari ifite igipimo
cyo hejuru mu bihugu byatanze
amakuru, aho cyari 10.2%.

Inyungu ku nguzanyo zazam-
utse muri Tanzania, mu
Burundi no mu Rwanda, aho

u Rwanda rwagize izamuka
rinini ry’amanota 30 shin-
giro, rugera kuri 14.4%. 1zo
nyungu zagabanyutse muri
Kenya, Uganda na Sudani
y’Epfo.

Nubwoinyungukunguzanyo
muri Uganda zagabanyutse
ziva kuri 18.9% zigera kuri
16.9%, zakomeje kuba ari zo
nyinshi mu bihugu byatanze
amakuru.

Inyungu ku mafaranga
abikwa muri banki zazam-
utse muri Tanzania, mu
Burundi no mu Rwanda,
zigabanyuka muri Kenya
na Uganda, mu gihe muri
Sudani y’Epfo zagumye uko
zari ziri.

Itandukaniro hagati y’in-
yungu ku nguzanyo
n’iz’amafaranga abikwa
(interest rate spread) na ryo
ryari ritandukanye cyane.
Sudani y’Epfo ni yo yari ifite
itandukaniro rinini, ringana
na 15.6%, mu gihe u Rwanda
rwari rufite rito, ringana na
4.3%.

Inguzanyo zatanzwe mu
nzego z’'ingenzi z’'ubukungu
zarazamutse, nubwo
umuvuduko w’izamuka
watandukanye. Inguzanyo
z’'ubucuruzi bwo kugurisha
no gucuruza, zazamutseho
29.1% wugereranyije n’um-
waka wabanje, iz’ubuhinzi
zazamutseho 25.6%, naho
iz’ubwubatsi  ziyongeraho
22.9%. Inguzanyo z’imitungo
itimukanwa zazamutseho
6.2%, mu gihe iz’inganda
ziyongereyeho 0.9% gusa.

Inguzanyo zahawe Leta
n’izahawe ibigo bya Leta
zitari iby’imari zagaragaje
imigendekere itandukanye.
Inguzanyo Leta ibereyemo
amabanki n’izindi nzego
z’imari, nyuma yo gukuramo
umutungo Leta ifitiye izo
nzego (Net Credit to Central
Government), zazamut-
seho 7.5% ugereranyije
n'umwaka wabanje, zigera
kuri miliyari 37.5 z’ama-
dolari, mu gihe inguzanyo
zahawe ibigo bya Leta bitari
iby’'imari, nyuma yo guku-
ramo umutungo ibyo bigo
bifitiye inzego z’imari, zaga-
banyutseho 3.1%, zigera kuri
miliyoni 650 z’amadolari ya
Amerika.

Ibyaha by’ihohoterwa bikorerwa
ku mubiri byagabanyutseho
33,7% kubera guca ‘Ibyuma’

Guca inzoga 2’ibyuma byagabanyije ibyaha zatezaga

ZIGAMA Theoneste

olisiy’'u Rwandayaga-
P ragaje ko umubare

w’ibyaha bijyanye
n’ithohoterwa rikorerwa ku
mubiri byagaragajwe waga-
banyutseho 33,7% hagati
ya Nyakanga na Kanama,
mu gihe inzego zishinzwe
umutekano zakomeje
ibikorwa byo guhangana
n’inzoga zitemewe zizwi
nk’Ibyima.

Imibare ya Polisi y'u Rwanda
igaragaza ko mu mpera za
Nyakanga 2026 hari hamaze
kugaragara ibyaha 652 by’iho-
hoterwa rikorerwa ku mubiri.

Mu mpera za Kanama, uwo
mubare wari umaze kugera
kuri 432, bivuze ko hagab-
anyutse ibyaha 220.

Iryo  gabanyuka ryabaye
mu gihe inzego z'ubutabera
n’izzumutekano zakajije
ibikorwa byo kurwanya inzoga
zitemewe, nyuma y’uko
hagaragajwe impungenge
ku ngaruka zazo ku buzima,
umutekano w’abaturage n’ib-
indi bibazo by’imibereho.

Ibikorwa byo kurwanya inzoga

zitemewe byakajijwe guhera
mu mpera za Nyakanga no mu
ntangiriro za Kanama, nyuma
y’'uko hakomeje kugaragazwa

ingaruka z’'ubuzima n’imi-
bereho ziterwa no kunywa
ibinyobwa  bitujuje = ubuz-
iranenge.

Ku wa 4 Kanama 2026, Urwego
rw’Ubugenzacyaha (RIB)
rwatangaje ko mu byumweru
bibiri byari byabanjirije uwo
munsi, inzego z’'ubuyobozi zari
zimaze kugenzura ahakorerwa
inzoga 246, zifunga inganda
zigera kuri 110 ndetse zifata
abantu 56 bakekwaho kugira
uruhare mu bikorwa by’inzoga
zitemewe.

Ibicuruzwa  bifite  agaciro
karenga miliyari 2,6 Frw na byo
byari byaramaze gufatwa, mu
gihe hatanzwe amande agera

kuri miliyoni 360 Frw.
Ibikorwa  byo  kugenzura
no gufunga abakora ibyo

bikorwa mu buryo butemewe
byakomeje, aho RIB yatan-
gaje ko kuva ku wa 2 Kanama,
ibigo birenga 140 byari bimaze
gufungwa, ndetse hanibutswa
ko amoko menshi y’inzoga
yakuwe ku isoko.

Nyuma yaho, RIB yatangaje ko
abantu 104 bakekwaho kugira
uruhare mu gukwirakwiza
inzoga zitemewe bari bamaze
gufatwa, mu gihe dosiye 97 zari
zashyikirijwe Ubushinjacyaha
guhera ku wa 20 Nyakanga.

Leta kandi yagaragaje ko
kunywa inzoga nyinshi bifit-
anye isano n’ibindi bibazo
byugarije imibereho y’abatu-
rage.

Muri Nyakanga, Minisitiri
w’Ubutegetsi bw’Igihugu,
Dominique Habimana, yavuze
ko kunywa inzoga nyinshi
bigira uruhare mu makimbi-
rane yo mu miryango, abana
bava mu ishuri, ubushomeri
n’ibindi bibazo bigira ingaruka
ku miryango n’urubyiruko.

Ibyo bikorwa byo guhangana
n’inzoga zitemewe byaje bikuri-
kiye raporo zagaragazaga
ingaruka zikomeye ku buzima.

Abashinzwe ubuzima batan-
gaje ko kuva mu ntangiriro za
2026, abantu barenga 50 bari
bamaze gupfa, abarenga 100
barahuma kubera inzoga, mu
gihe abarenga 500 bari bamaze
kwivuza nyuma yo kunywa
inzoga zitemewe.

UBUTABERA

Urukiko rwatangiye kuburanisha mu
mizi urubanza rwa Victoire Ingabire

Urubanza rwa Ingabire Victoire n’abo bareganwa 10 rwatangiye kuburanishwa mu mizi

ZIGAMA Theoneste

rukiko Rukuru rwatangiye
kuburanisha mu mizi

urubanza ruregwamo
Victoire Ingabire n’abandi 10
baregwana, ku byaha bifitanye

isano n’‘umugambi wo guhirika
ubutegetsi no gukorana n’imitwe
yitwaje intwaro irwanya u Rwanda,
irimo RUD-Urunana.

RUD-Urunana  yashinjwe kugira
uruhare mu gitero cyagabwe mu

Karere ka Musanze mu 2019, cyahit-
anye abantu 14.

Ubushinjacyaha bwatangiye, ku wa
Gatanu, tariki ya 18 Nzeri 2026, buso-
banura ibirego bushinja Ingabire,
washinze ishyaka ritaremerwa n’am-
ategeko y’'u Rwanda DALFA Umurinzi,
ndetse n’isano buvuga ko afitanye
n’abandi 10 bareganwa.

Mu byo Ingabire akurikiranyweho
harimo gushinga cyangwa kuba mu
mutwe w’abagizi ba nabi, guteza

imvururu muri rubanda, no gukwirak-
wiza amakuru abangamira umutekano

agamije kwangisha u Rwanda
n'ubutegetsi bwarwo ku rwego
mpuzamahanga n’ibindi.

Ubushinjacyaha kandi bwavuze ko
Ingabire yari afitanye imikoranire
n’ihuriro rya P5 ryahuzaga imitwe
itandukanye irwanya ubutegetsi bw’u
Rwanda, irimo RNC yashinzwe na
Kayumba Nyamwasa, FDU-Inkingi,
Amahoro People’s Congress,
PDP-Imanzi na PS-Imberakuri (igice cya

Bernard Ntaganda).

Ubushinjacyaha bwabwiye urukiko ko
Ingabire akurikiranyweho ibikorwa
buvuga ko byari bigamije guhirika
ubutegetsi buriho bigakorwa mu bihe
bitandukanye.

Bwavuze ko Ingabire yavukiye kandi
akurira mu Rwanda, nyuma akajya
gutura mu Buholandi, aho yaje kugira
uruhare muri politiki yabarwanya
ubutegetsi bw’u Rwanda, binyuze mu
mutwe wa RDR, washinzwe mu 1995
n’Abanyarwanda bari mu buhungiro.
Nyuma yaje kuyobora FDU-Inkingi,
mbere yo gushinga DALFA Umurinzi
mu 2019.

Ingabire wari warafunzwe nyuma
aza gufungurwa ahawe imbabazi
na Perezida wa Repubulika, Ubush-
injacyaha bwavuze ko nyuma yo
kurekurwa ku wa 15 Nzeri 2018,
yongeye gukorana na FDU-Inkingi
ndetse n’indi mitwe ikorera hanze y’u
Rwanda, mu bikorwa buvuga ko byari
bigamije guhirika ubutegetsi.

Ubushinjacyaha bwavuze ko ibikorwa
by’'uyu mutwe byakoreshaga uburyo
bw’imbaraga ndetse n’'ubwo Inga-
bire yasobanuye nk'ubudakoresha
imbaraga.

Ubushinjacyaha kandi bwagarutse ku
mahugurwa bwavuze ko yategurirwaga
abanyamuryango ba DALFA Umurinzi,
aho ayo mahugurwa yitwaga ko ari ayo
kwiga ururimi rw’Icyongereza, ariko
ko mu by’ukuri yari agamije kwigisha
abayitabiraga uburyo bwo kurwanya
ubutegetsi.

Bwavuze kandi ko abitabiraga ayo

mahugurwa bahabwaga amazina atari
ayabo kandi bagasabwa gukoresha
porogaramu z’ikoranabuhanga rya
Signal na Telegram mu itumanaho aho
gukoresha WhatsApp.

Ubushinjacyaha bwavuze ko Ingabire
muri iryo huriro yahuzaga abari mu
Rwanda n’abari hanze yarwo, ndetse
ko yanagize uruhare mu kuyategura.

Abitabiraga ayo mahugurwa kandi
ngo bigishwaga uburyo bwo kutagira
uruhare mu bikorwa bimwe bya Leta,
kuyoboka gahunda zo kuyigomekaho
no gukangurira abaturage ibikorwa
runaka, ibyo Ubushinjacyaha bwavuze
ko byakorwaga hifashishijwe imbuga
n’itangazamakuru.

Ubushinjacyaha bwavuze ko ibyo
bikorwa byo gukangurira abatu-
rage Kkwanga Leta Dbyagizwemo
uruhare n‘umunyamakuru Théoneste
Nsengimana wa Umubavu TV ndetse
na Dieudonné Niyonsenga uzwi nka
Cyuma Hassan.

Mu  bimenyetso  Ubushinjacyaha
bwavuze ko bushingiraho harimo
ubuhamya bw’abatangabuhamya,
inyandiko, amajwi n’amashusho.

Umwe mu batangabuhamya witwa
Nzabandora ni umwe mu bavuzwe
n’Ubushinjacyaha, aho bwavuze ko
yatanze ubuhamya Lku byerekeye
ayo mahugurwa ndetse akanatanga
amajwi yafashwe.

Urukiko Rukuru rwahaye Ubush-
injacyaha iminsi ine yo gutanga
ibimenyetso n’ibisobanuro byabwo,
nyuma yaho abaregwa bakazatangira
kwiregura ku byo baregwa.

Iburanisha rizakomeza ku wa Mbere
tariki ya 21 Nzeri 2026, ubwo Ubush-
injacyaha buzakomeza kugaragaza
ibirego n’ibimenyetso byabwo ku
baregwa.

Mu myaka 6, imanza 4 474 zatanzwemo
igihano cy’imirimo y’inyungu rusange

":-'Iu-L ——

Abasaga 1 400 bahawe igihano nsimburagifungo mu myaka 6 ishize

TWAGIRA Wilson

rwego rw’Ubutabera mu
Rwanda rwatangaje ko
mu myaka itandatu ishize,
imanza 4 474 zatanzwemo igihano

cyo gukora imirimo y’inyungu
rusange, aho bamwe mu bakatiwe
icyo gihano bagikora baturutse mu
ngo zabo, mu gihe abandi bagiko-
rera mu bigo byabugenewe.

Urwego rw’Ubutabera rugaragaza ko
mu 2018, igihano cy’imirimo y’inyungu
rusange cyatanzwe mu manza 15, mu
gihe mu 2019 izi manza zageze kuri
368. Mu 2020, imanza zatanzwemo icyo
gihano zari 326, naho mu 2021 zigera

kuri 339.

Umugenzuzi Mukuru w’Inkiko zu
Rwanda, Nkurunziza Valens, yabwiye
itangazamakuru ko 2024 ari wo
mwaka wagaragayemo imanza nyinshi
zatanzwemo igihano cy’imirimo y’in-
yungu rusange, kuko zatanzwe mu
manza 1 462, mu gihe mu 2025 zagab-
anyutse cyane, zigera kuri 584.

Ku birebana n’inkiko zatanze icyo
gihano mu manza nyinshi, Urukiko
rw’lbanze rwa Nyagatare rumaze kugi-
tanga mu manza 554. Umubare munini
w’abakatiwe icyo gihano bakorera mu
bigo byabugenewe, mu gihe abandi
bagikora baturutse mu ngo zabo.

Mu kiganiro n’abanyamakuru cyahuje
inzego zitandukanye zifite ubutabera
mu nshingano, Umugenzuzi Mukuru
w’Inkiko yibukije ko igihano cy’imirimo
yinyungu rusange kidatangwa ku
byaha byose.

Yagize ati: “Itegeko riteganya ko hari
ibyaha bimwe na bimwe, bigera kuri
bitandatu, ubu ni byo dufite, aho muri
iyo myaka icyo gihano cyatanzwe
cyane ni mu 2024, kuko cyatanzwe mu
manza zisaga 1 462.

Kugeza mu 2024, habarurwaga abasaga
ibihumbi 20 bakatiwe icyo gihano,
harimo n’abataragishyira mu bikorwa.”

Mu 2025, ni bwo Urwego rw’u Rwanda
rushinzwe Igorora (RCS) rwatangiye
gushyira mu  bikorwa igihano
cy’'imirimo y'inyungu rusange, ku
ikubitiro hatangira abantu 800.

Ku birebana n’imiburanishirize
yimanza zinshinjabyaha, itegeko
riteganya ko iyo igihano cyimirimo
yinyungu rusange gitanzwe nk’igi-
hano cy’iremezo, urukiko rugena igihe
ntarengwa kizamara, ariko icyo gihe
ntigishobora kurenga amezi atandatu.

Igihano cy’imirimo y’inyungu rusange
gishobora kandi gutangwa nk’igihano
gisimbura ikindi gihano. Muri icyo
gihe, gitangwa iyo icyaha gihanishwa
igifungo kirenze amezi atandatu ariko
kitarengeje imyaka itanu. Urukiko
rushobora gutegeka uwagikatiwe
kurangiza igice cy’igihano akora
imirimo y’inyungu rusange mu gihe
kitarenze imyaka ibiri.

Iyo uwahamwe n’icyaha adakoze
neza cyangwa ku bushake igihano
cy’'imirimo y'inyungu rusange, aran-
giriza mu igororero igihano gisigaye
yakatiwe.

Iteka rya Perezida rigena uburyo
bwo gukora igihano cy’imirimo y’in-
yungu rusange, mu gihe Urwego rw’u
Rwanda Rushinzwe Igorora (RCS)
rukora urutonde rw’abantu bakatiwe
icyo gihano, rukarushyikiriza Uturere
abakatiwe babarizwamo.

RwandAir yegukanye
igihembo cyo kwakira
no guha serivisi nziza

abakiliya muri Afurika

RwandAir yahawe igihembo kubera kwakira no guha serivisi nziza
abakiliya

SHEMA lIvan

osiyete Nyarwanday’Ub-

wikorezi bwo mu Kirere

(RwandAir) yahawe
igihembo cyo kwakira no guha
serivisi nziza abakiliya muri
Afurika, mu bihembo bya
Skytrax World Airline Awards
bya 2026.

Ni igihembo RwandAir yegu-
kanye ku wa Gatanu, tariki ya
18 Nzeri 2026, aho yagihawe
n’ikigo Skytrax gisanzwe gitanga
ibihembo ku bigo by’indege n’ibi-
buga by’indege by’indashyikirwa
ku Mugabane wa Afurika.

Umuhango wo gutanga ibi
bihembo by'umwaka wa 2026
wabereye i London mu Bwon-
gereza, vukaba waritabiriwe
n’abayobozi ba Sosiyete z’indege
z0 hirya no hino ku Isi.

Mubutumwaiyisosiyete yashyize
hanze, yavuze ko yahawe iki
gihembo kubera ubufatanye
bw’abakozi n’abagenzi bayigana.

Yagize iti: “Ku bagenzi bacu
mwarakoze kuba muduhitamo,
mukatugirira icyizere mudu-
shinga ingendo zanyu, muduha
amahirwe yo kubakira no
kubasangiza ubwiza bw’Igihugu
cyacu.

Ku itsinda ryacu ridasanzwe,
mwarakoze ku bw’urugwiro,
ubunyamwuga n’'ubwitange
bigaragarira mu byo mukora
kuri buri rugendo rw’indege,
mu bikorwa byose ndetse no
mu buryo mwakira kandi muki-
taho buri mugenzi, iki gihembo
namwe ni icyanyu.”

Mu mwaka ushize wa 2025, muri

ibi bihembo bizwi nka ‘World
Airline Awards” Rwanda
Air yari yahawe igihembo
cyumwaka nka sosiyete
nziza ya mbere mu zikorera
ubwikorezi bwo mu kirere ku
Mugabane wa Afurika.

Mu bindi bihembo byatanzwe
muri uyu mwaka, Singa-
pore Airlines ni yo yahize
ibindi bigo by’indege ku Isi.
Ni umwanya yasimbuyeho
Qatar Airways isanganywe
imikoranire na RwandAir
yafashe umwanya wa kabiri,
ku mwanya wa gatatu haza
Cathay Pacific, umwanya wa
kane haje ANA All Nippon
Airways mu gihe Turkish
Airlines yaje ku mwanya wa
gatanu.

Ku Mugabane wa Afurika
sosiyete  yindege yahize
izindi ni Ethiopian Airways,
biba inshuro ya Cyenda
yikurikiranya 1iyi sosiyete
yegukana iki gihembo.

RwandAir ni sosiyete y’igi-
hugu yatangiye ingendo ku
wa 1 Ukuboza mu 2002 yitwa
Rwandair Express. Mu 2009
yaje guhindura izina yitwa
RwandAir, ari na ryo ikoresha
kugeza ubu.

Kugeza ubu RwandAir ifatwa
nka Sosiyete z’indege ziri
gutera imbere byihuse, aho
ikora ingendo zijya hirya no
hino muri Afurika, Aziya n’i
Burayi.

Mu ndege ikoresha harimo
Boeing 737-800NG, Boeing
737-700NG, Bombardier
Q-400NG na Airbus A330-200.

NEC izakoresha bakorerabushake
70 000 mu matora y’Inzego z’ibanze

IMVAHO NSHYA

omisiyo y’Igihugu y’Am-
Katora (NEC) yatangaje
ko mu matora y’aba-
yobozi mu Nzego z’ihanze u
Rwanda rurimo kwitegura mu
kwezi gutaha, izakoresha abako-

rerabushake ibihumbi 70.

Amatora y’inzego z’ibanze azaba
kuva ku wa 10 Ukwakira kugeza
ku wa 15 Ukuboza 2026.

Biteganyijwe ko mbere y'uko
amatora yo gutora abayobozi

bashya DP’inzego z’imiyoborere
zegerejwe abaturage n’abagize
Inama z’Igihugu atangira, ku

wiriza mashya agenga amatora,
kandi wvuba bazahugurwa ku
migenekere y’amatora nyirizina.”

Musabyimana yavuze ko abako-
rerabushake b’amatora bagomba
kuba bazi neza ingengabihe iram-
buye y’amatora ndetse n’intambwe
imaze guterwa mu myiteguro
yayo, aho izi gahunda zo kubon-
gerera ubushobozi zatangiye muri
Kamena 2026.

Abakorerabushake bahuguwe ku
Itegeko Ngenga rishya ryo mu 2026
rigenga amatora ndetse n’inzego
zizatorwa, zirimo inama njyanama
ku nzego =zose zimiyoborere

bikorwa mu Iterambere (JADEF),
imiryango itari iya Leta, amadini
n’amatorero, abikorera ndetse
n’abandi bafatanyabikorwa.

Muri izo nama, abayitabiriye
baganiriye ku ngamba zafasha
kugira ngo amatora azagende
neza. Muri zo harimo gutegura
site z’itora, kugena ahazatorerwa
no kureba ko ibikoresho n’ibindi
byose bikenewe bihari, kugira
ngo abatora babashe gutora mu
mutekano n’ibindi.

Ku wa 16 Nzeri, Perezida wa
Komisiyo yIgihugu yAmatora,
Oda Gasinzigwa, n’intumwa yari

Abakorerabushake ibihumbi 70 ni bo bazifashishwa mu matora

wa 1 Ukwakira, NEC izatangira
kwakira indererezi zizakurikirana
ibikorwa  by’amatora  kugira
ngo bakurikirane uko amatora
azagenda.

Aya matora azagaragaza abayo-
bozi bashya, atangiriye ku rwego
rw’'Umudugudu, akomereze ku
rwego rw’Akagari, Umurenge
n’Akarere.

Hazatorwa kandi abagize
komite nyobozi zInama y’Igi-
hugu y’Abagore, Inama y’Igihugu
y'Urubyiruko n’Inama y’Igihugu
y’Abantu bafite Ubumuga.

Izi nama na zo zizatora abayo-
bozi bazo kuva ku nzego z’ibanze
kugeza ku rwego rw’igihugu.

Umunyamabanga Nshing-
wabikorwa wa Komisiyo
y’Igihugu y’Amatora (NEC), Musa-
byimana Jean Claude, yabwiye
itangazamakuru ati: “Hafi abako-
rerabushake 70 000 bamaze
guhugurwa ku mategeko n’amab-

zegerejwe abaturage, kimwe na
Komite Nyobozi z’Inama yIgi-
hugu y’Abagore, Inama y’Igihugu
y’Urubyiruko n’Inama y’Igihugu
y’Abantu bafite Ubumuga.

Bahuguwe kandi ku mahame
n’imyitwarire igomba kuranga
abakorerabushake b’amatora,
arimo ubutabera no gukorera mu
mucyo, inshingano zabo ndetse
no kugira ubufatanye n’inzego
n’abandi bafatanyabikorwa batan-
dukanye.

Abakorerabushake bafite uruhare
rukomeye mu gufasha Komisiyo
y’Igihugu y’Amatora mu bikorwa
bitandukanye by’amatora, birimo
kuyategura no kuyayobora.

NEC kandi yagiranye inama na
Guverineri  b’Intara, abagize
Komite nyobozi n’inama njyanama
z’Akarere, abahagarariye inzego
z’umutekano, abanyamabanga
Nshingwabikorwa b’Imirenge,
abahagarariye ibyiciro byihariye,
abagize Thuriro ryAbafatanya-

ayoboye  bagiranye ibiganiro
n’ubuyobozi bwa Komisiyo y’Igi-
hugu y’Uburenganzira bwa Muntu
ku myiteguro y’amatora y’aba-
yobozi Db’inzego z’imiyoborere
zegerejwe abaturage ndetse no
ku kurengera uburenganzira bwa
muntu mu gihe cy’amatora.

Mu rwego rw’imyiteguro, ku wa
Kane tariki ya 17 Nzeri, Gasinzigwa
n’abandi bayobozi ba NEC bahuye
na Minisitiri w’Uburinganire n’It-
erambere ry’Umuryango, Consolee
Uwimana, Umuyobozi Mukuru
w’Urwego rushinzwe Kugenzura
Iyubahirizwa ry’Uburinganire
ndetse n’abandi bafatanyabikorwa
bagira uruhare mu iterambere
ry’'umuryango.

NEC yabagejejeho amakuru ku
ntambwe imaze guterwa mu
myiteguro y’amatora ndetse n’uru-
hare rw’abagore muri aya matora.

Hanashimangiwe akamaro Kaba-
gore bitabira amatora, haba mu
gutora ndetse no kwiyamamariza
imyanya yose izatorerwa.

Imbere mu nkuta z’Igororero ry’abana: Ubuzima
n’uburezi by’abana bagororerwa i Nyagatare

MICOMYIZA BARINDA Fidele

geko ari hagati y’imyaka 14 na

18 na we ashobora gukatirwa
n’urukiko igihano cyo kumara igihe
runaka mu Igororero, mu gihe uri
munsi y’iyo myaka we ashobora
kujyanwa mu bigo ngororamuco
agasubizwa ku murongo ategurirwa
kuba umuturage uboneye.

Iyo umuntu agonganye n’amate-

Imvaho Nshya yasuye Igororero
ryabana rya Nyagatare ikora inkuru
ijyanye n’'ubuzima n’imibereho y’abana
bahagororerwa.

Igororero ry’abana rya Nyagatare

remezo by’ibanze bigize iryo gororero,
aho abana biga kuva ku mashuri
abanza kugeza ku yisumbuye.

Aha ni hamwe mu hantu uburezi
bwahawe umwanya ukomeye mu
rugendo rwo kugorora aba bana.

Umuvugizi w'Urwego rw’Igihugu
rushinzwe Igorora, RCS, CSP Hillary
Sengabo, avuga ko umwana ugeze
mu igororero atarize ahita atangizwa
amashuri, mu gihe uwari usanzwe yiga
akomeza aho yari agejeje.

Ati: “Uje atarize tumutangiza kwiga,
uwigaga we akomereza aho yari ageze.”

P |
P
[y

buzima busanzwe.

Ubuyobozi bwa RCS buvuga ko abana
bitabira ibizamini bya Leta muri iri
gororero bagaragaza umusaruro ushi-
mishije.

CSP Hillary ati: “Abana 11 bakoze
ibizamini bisoza amashuri abanza bose
baratsinze. Abandi 17 bakoze ibizamini
bisoza icyiciro rusange na bo bose
baratsinze, mu gihe 5 bakoze ibizamini
bisoza amashuri yisumbuye na bo
batsinze.”

Akomeza avuga ko uyu musaruro
ugaragaza ko uburezi butangirwa muri
iri Gororero bufite umwanya ukomeye

V) conad

Biga imyuga itandukanye irimo ubudozi, ububajii, ubwubatsi, gusudira ndetse n"amashanyarazi

Mu biruhuko bafashanya gusubiramo amasomo buri wese iryo afitemo imbaraga kurusha abandi

riherereye mu Murenge wa Nyaga-
tare, mu Karere ka Nyagatare, hafi ya
Stade y’Akarere. Ricumbikiye abana
528, barimo abakobwa 23, bafite hagati
yimyaka 14 na 18, bahagororerwa
kubera ibyaha bitandukanye.

Ucyinjira mu kigo, kimwe mu bintu
bihita bigaragara ni amashuri. Inyu-
bako z’amashuri ziri mu bikorwa

Uretse amasomo asanzwe, abana biga
n’imyuga itandukanye irimo ububaji,
ubudozi, ubwubatsi, amashanyarazi no
gusudira.

Ibi bituma igihe bamara mu igororero
kitaba gusa igihe cyo kurangiza igihano,
ahubwo kikaba n’'umwanya wo
kongera kubaka ubumenyi bashobora
gukoresha nyuma yo gusubira mu

mu gufasha abana gukomeza amashuri
yabo.

Masengesho Venuste yageze mu
igororero afite imyaka 15. Avuga ko
mbere yo kuza kuhagororerwa atit-
waraga neza mu myigire, ariko ko
ubuzima yasanze muri iri gororero
bwamufashije = kongera  gushyira
imbaraga mu ishuri.

Avuga ko amasomo atamufashije
kubona ubumenyi gusa, ahubwo yana-
mwigishije kubana neza n’abandi.

Ati: “Nageze hano nsanga bariga, mpita
nkomeza ishuri. 2023 ni bwo nakoze
ikizamini cya Leta gisoza icyiciro
rusange ndatsinda. N’ejobundi nasoje
amashuri yisumbuye. Narahindutse
kuko usibye kwiga amashuri asanzwe,
nigishijwe no kubana neza n’abandi.”

Ngabonziza Albert afite imyaka 18.
Na we avuga ko igihe yageraga mu
igororero ataretse amashuri, ahubwo
yakomeje aho yari agejeje.

Agira ati: “Hanze narigaga, nkigera

igihano gusa, ahubwo agakoresha uwo
mwanya mu kwiga no kwiyubaka.

Kwizera Leo, uzwi nka Duwaye, ni
umwe mu bana bagororerwa muri
Igororero rya Nyagatare akaba
n'umuyobozi w’abandi bagororwa
ndetse n’abanyeshuri, na we yarangije
amashuri yisumbuye uyu mwaka.

Avuga ko amasomo n’inyigisho yahawe
mu gihe yari mu Igororero byam-
ufashije guhinduka no gutekereza
ku buzima azasubiramo nyuma yo
kurirangiza.

Ati: “Mu by’ukuri tubonye amahirwe
yo gukomeza amashuri. Byadufasha
gukabya inzozi cyane ko twagororotse.”

Abo bana bafite icyifuzo cyo gukomeza
amashuri yabo no kubona amahirwe
yo kwiga muri kaminuza.

Abana biga kuva mu mashuri abanza kugera ku yisumbuye

mu igororero nakomeje kwiga. Ubu
nsoje umwaka wa gatatu w’amashuri
yisumbuye, nabonye amanota 63 kandi
nizeye ko nzakomeza nkaba umuntu
ukomeye.”

Avuga ko ishuri ryagize n'undi mumaro
utagarukira ku manota.

Ati: “Kwiga byankuye mu bwigunge.
Ubuyobozi bw’Igororero, abarezi na
bagenzi banjye bamfasha kwiyakira.”

Aya magambo agaragaza ko ku bana
bari mu igororero, ishuri rishobora
kuba ahantu ho gukomeza amasomo,
ariko kandi rikaba n’'umwanya
wo kongera kwiyakira no kubaka
umubano n’abandi.

Nubwo uburezi bufite umwanya
ukomeye, umunsi w’abana
bagororerwa muri Nyagatare nturangi-
rira mu ishuri.

Bagira umwanya wo kwidagadura,
gukina imikino itandukanye no kuga-
ragaza impano zabo.

Ibi bikorwa bigamije kubafasha
kugira ubuzima bwiza ku mubiri no
mu mutwe, ariko kandi bikabafasha
kubaka imibanire myiza hagati yabo.

Mu rugendo rwo kugororwa, ibi
bikorwa bihurira ku ntego imwe:
gufasha umwana kutabona igihe ari
mu igororero nk’igihe cyo gutegereza

Kwizera avuga ko bifuza guhabwa
amahirwe yo kugaragaza ko ibyo
bakoze babyicuza kandi ko bashobora
kuba abandi bantu nyuma yo
kugororwa.

Ati: “Turasaba Nyakubahwa Perezida
wa Repubulika yacu ko yatugirira
imbabazi akaduha amahirwe yo kwer-
ekana ko ibyo twakoze tubyicuza kandi
tutazabisubiramo.”

Uburezi bw’abana bari muri Igororero
rya Nyagatare ntabwo busigaye
inyuma y'uburezi bw’abandi bana bo
mu gihugu.

Akarere ka Nyagatare, ku mashuri
ari mu Karere, gateganyiriza iri shuri
ibikoresho  bikenerwa,  abarimu,
amahugurwa  yabarimu n’ibindi
bikorwa bigenerwa amashuri.

Ibi bituma ishuri ryo mu Igororero
rikomeza kuba mu murongo w’uburezi
busanzwe, mu gihe abana bo bakomeje
no guhabwa izindi nyigisho zijyanye
n’urugendo rwo kugororwa.

RCSivugakoumwana ugejejeimyaka 18
agifite igihe cyo kugororwa yimurirwa
mu Igororero ry’abakuru. Icyakora, iyo
akiri mu mashuri, hashobora kurebwa
uburyo bwo kumworohereza kugira
ngo abanze asoze amashuri, cyane ko
mu magororero y’abakuru hatabamo
amashuri asanzwe nk’ay’abana.

Ubucukuzi, ubuhinzi bw’urumogi, gusoresha
mu bifasha FDLR kuramba mu iterabwoba

KAMBANDA Noel

myaka irenga 26

irashize umutwe w’it-

erabwoba wa FDLR
ushinzwe n’abasize bahekuye
u Rwanda muri Jenoside
yakorewe Abatutsi mu 1994
bahungiyemumashyambaya
Repubulika Tharanira Demo-
karasi ya Congo (RDC), ariko
hari impamvu ziyongera ku
ngengabitekerezo y’urwango
n’amacakubiri zafashije
uyu mutwe gushinga ibir-
indiro muri icyo gihugu
uhungabanya  umutekano
w’Akarere K’Ibiyaga Bigari.

Lt. Col. (Demob)  Emilien
Mpakaniye, wahoze mu buyo-
bozi bwa FDLR, avuga ko
uyu mutwe umaze imyaka
myinshi wubakiye ubush-
obozi bwawo ku bikorwa
bitandukanye  by’ubukungu
bikorwa mu bice wari
warashinze imizi muri RDC.

Nubwo FDLR ifite uburyo
bwinshi bwo  kwishakira
amafaranga mu bice igenzura,
Lt.Col. (Demob)  Emilien
Mpakaniye avuga ko hari undi
mutungo ukomeye uyifasha
gukomeza ubushobozi bwa
gisirikare: inkunga iva muri
Leta ya Repubulika Ihara-
nira Demokarasi ya Congo.

Kuva mu Ntara ya Kivu y’Am-
ajyepfo kugera muri Kivu
y’Amajyaruguru, FDLR yashy-
izeho uburyo bwo gukusanya
amafaranga ayifasha kugura
intwaro, guhemba abarwanyi
no gukomeza imikorere yayo
nk'umutwe witwaje intwaro.

Lt.Col. (Demob) Mpakaniye,
winjiye mu Ishuri Rikuru rya
gisirikari rya FDLR (ESM) mu
mwaka wa 1999, avuga ko
kuva mu 2008 yari ashinzwe
ibikorwa bijyanye n’amabuye
y’agaciro muri FDLR. Mu 2011,
avuga ko yahawe inshingano
zo kurinda Gen. Sylvestre
Mudacumura, wari umwe
mu bayobozi bakuru buyu
mutwe. Nyuma kandi yakoze
mu cyitwaga “Biro bya Kane”
bya FDLR, birebana n’ubutasi
rn’andi makuru yumutekano.

Lt.Col. (Demob) Mpakaniye
avuga ko ubucukuzi bw’am-
abuye y’agaciro bwari
bumwe mu nkingi zikomeye
z’ubukungu bwa FDLR, akane-
meza ko uyu mutwe wari ufite
ibirombe byawo byihariye,

FDLR ifite amasambu menshi ikoramo ubuhinzi, ikarenzaho n’ayam-
burwa abaturage y’aho ikorera

ariko ko no mu birombe
by’abandi bacukuraga mu

duce twagenzurwaga na
FDLR, uyu mutwe washakaga
kugira uruhare mu byin-
jiraga muri ibyo bikorwa.

Yemeza ko kuri buri kirombe
cyakoragamuriibyobicehabaga
umurwanyi wa FDLR, wari
ushinzwe kugenzura ibikorwa
no gukusanya amafaranga.

Usibye amafaranga yishy-
urwaga n’abacukuzi, Lt.
Col. (Demob) Mpakaniye
avuga ko FDLR yashy-
iraga bariyeri ku mihanda,
aho abacuruzi n’abatwara
amabuye y’agaciro basabwaga
gutanga amafaranga mbere
yo  gukomeza  urugendo.

Ubu buryo, nk’uko abivuga,

bwatumaga amafa-
ranga menshi agwa
mu maboko ya  FDLR.
Lt.Col. (Demob) Mpakaniye

avuga ko muri rusange uyu
mutwe washoboraga kwin-
jiza amafaranga arenga 300
000 by’amadolari ya Amerika
ku kwezi (ni ukuvuga amafa-
ranga y'u Rwanda akabakaba
miliyoni 400) ava mu
bikorwa by’amabuye y'aga-
ciro n’imisoro ijyanye na byo.

Ubuhinzi burimo n’uru-
mogi bufasha FDLR cyane

Ubuhinzi na bwo, bwari
igice cy’ingenzi cy’ubukungu
bwa FDLR. Lt. Col. (Demob)
Mpakaniye avuga ko mu
bice byari biri mu maboko
cyangwa higengwa n’uyu
mutwe, cyane cyane kuva
muri Kivu y’Amajyepfo
kugera muri Kivu y’Amajyaru-
guru, hari wubutaka bunini

bwakoreshwaga mu buhinzi.

Muri Teritwari ya Rutshuruy,
avuga ko ahitwa Kaza-
roho honyine, FDLR
yakoreshaga hafi hegitari 20
000 mu bhikorwa by’ubuhinzi.

Lt.Col. (Demob) Mpakaniye
avuga kandi ko FDLR yakore-
shaga imirima yari isanzwe
ifitwe n’Abanyekongo b’Aba-
tutsi bahunze FDLR bakajya
kuba mu bindi bihugu. Ahamya
ko iyo mirima yakoreshwaga
n’abantu bari basigaye muri

ako gace cyangwa abandi
bahinzi bakoreraga FDLR.
Abahinzi b’Abanyekongo

bahingaga muri ibyo bice na
bo, nk’'uko abivuga, basoraga
amafaranga ya FDLR. Avuga
ko umuntu yashoboraga
kwishyura hafi amadolari
80 ya Amerika kuri buri
gihembwe cy’isarura, kandi
ko isarura ryakorwaga
inshuro ebyiri mu mwaka.

Ibi byatumaga ubuhinzi buda-
kora gusa nKigikorwa cyo
gutunga abaturage, ahubwo
bukaba n’isoko  yamafa-
ranga yinjiraga mu bikorwa
bya FDLR. Mpakaniye avuga

kandi ko FDLR vyinjizaga
amafaranga  menshi mu
buhinzi bw’urumogi.

Avuga ko uyu mutwe wahin-
gaga urumogi ku buso bunini,
rukagurishwahanzey'uducerwahi-
ngwagamo no mu bindi bihugu.

Mu bo avuga ko bagu-
raga urwo rumogi harimo
abantu batandukanye, ndetse
akavuga ko na bamwe mu
basirikare = ba  MONUSCO
bari mu bakiliya barwo.

Guhiga inyamaswa, kubaza
imbaho no gutwika amakara

Uretse ubucukuzi n’ubuhinzi,
Mpakaniye avuga ko FDLR
yaninjizaga amafaranga
binyuze mu bikorwa byo
guhiga inyamaswa no gucuruza
ibikomoka ku nyamaswa.

Avuga ko abarwanyi b’uyu
mutwe  bahigaga  inzovu
bashaka amahembe yazo,
bagahiga imvubu kubera
kugurisha  uruhu, inkura
kubera  amahembe  yazo

Avuga kandi ko intare zahig-
waga, kuko ngo amavuta
akurwa mu ruhu rwazo yagur-
ishwaga ku giciro cyo hejuru.

Amashyamba na yo vyari
andi masoko yamafaranga
kuri FDLR. Mpakaniye
avuga ko FDLR yatwikaga

amakara menshi akagur-
ishwa mu mijyi yo muri
Kivu, cyane cyane Goma.

Avuga ko igice kinini cy’ama-
kara yakoreshwaga n’Umujyi
wa Goma cyavaga mu bice
byagengwaga na FDLR.

Usibye amakara, avuga ko uyu
mutwe wanacuruzaga imbaho
zatemwaga mu mashyamba,
zikoherezwa mu bice bitandu-
kanye bya Kivu y’Amajyepfo

na Kivu yAmajyaruguru.
Gusoresha byahin-
duye imihanda ya Congo

isoko y’amafaranga

Ubukungu bwa FDLR ntib-
wari bushingiye gusa
ku bucukuzi, ubuhinzi
cyangwa umutungo kamere.

Lt.Col. (Demob) Mpakaniye
avuga ko uyu mutwe wari
warashyizeho uburyo bwo
gusoresha abantu n’ib-
inyabiziga byanyuraga
mu mihanda yagenzur-
waga n’abarwanyi  bawo.

Ku baba batwaye ibicuruzwa,
abacuruzi n’abandi  bako-
resha iyo mihanda, habagaho

amafaranga basabwaga
gutanga kugira ngo bakomeze
urugendo. Ibyo byatumaga

imihanda ubwayo ihinduka
isoko y’amafaranga kuri FDLR.

Mpakaniye avuga kandi ko

FDLR vyakoreshaga uburyo
bwo gushimuta abantu
ikabasaba imiryango vyabo

kwishyura
kugira ngo

amafaranga
barekurwe.

Iyo miryango, nk’'uko abivuga,
yasabwagagutangaamafaranga
kugira ngo ababo barekurwe.

Gushimuta no gusaba inshungu
byongeraga andi mafaranga ku
mutungo uyu mutwe waku-
raga mu baturage no mu
bikorwa by’ubukungu byari
mu duce twari tugenzurwa
n’abarwanyi bawo.

Iyo urebye ibikorwa byose
bivugwa na Lt Col. (Demob)

Mpakaniye, amabuye y’aga-
ciro, ubuhinzi, ubuhinzi
bw’urumogi, amakara,

imbaho, ubucuruzi bw’umu-
tungo kamere, imisoro yo ku
mihanda ndetse n’inshungu
bigaragaza uburyo umutwe

witwaje intwaro ushobora
kubaka ubukungu butan-
dukanye mu gace ufiteho

ububasha. Izi ni zimwe mu
mpamvu mu burasirazuba
bwa Congo habarizwa imitwe
yitwaje intwaro irenga 200.

Lt.Col. (Demob) Mpakaniye
avuga ko ayo mafa-
ranga yafashaga FDLR

gukomeza ibikorwa byayo no
gukomeza kugira ubushobozi
bwo kugumana abarwanyi
n’ibikoresho bya gisirikare.

Kimwe mu bintu bikomeye
ashimangira ni  uruhare
rw’inzego za Leta ya RDC mu
buryo ibikorwa by’ubukungu
bya FDLR byakorwagamo.

Avuga ko ibyo bikorwa bita-
korwaga mu bwigunge,
ahubwo ko hari uburyo bwo

gukorana  hagati  yabari
muri FDLR n’abantu bari
mu nzego  zitandukanye.

Ati: “Mu buryo bw’ingenzi,
imodoka zavaga mu bice
bigenzurwa na Leta zikajya
mu duce twa FDLR, ibyo
akaba abifata nk’ikimenyetso
cy’uko ibikorwa by’uyu mutwe
bitashoboraga gukorwa
mu buryo bw’ibanga gusa.”

Inkuru ya Lt Col. (Demob)
Emilien Mpakaniye itanga
ishusho n’impamvu y’uburyo
FDLR yashoboye gwukomeza
kubaho imyaka myinshi kuko
yashinze ubukungu bw’intam-
bara bushingiye ku masoko
menshi.

Gatsibo: Umuhanda
Ndatemwa - Kiziguro waba-
ruhuye ivambi n’ubunyereri

Abakoresha umuhanda Ndatemwa - Kiziguro bishimira ko washyizwemo kaburimbo bagatandukana

n’ivumbi n’'ubunyereri
HITIMANA Servand

bakoresha
umuhanda uva
Ndatemwa ugaca

ku bitaro bya Kiziguro mu
Karere ka Gatsibo bavuga

ko aho wuyu muhanda
ushyiriwemo kaburimbo
byabafashije mu ngendo

bawukoreramo, baca ukubiri
n’ivumbindetse n’'ubunyereri
bahuraga nabyo.

Mu bishimira ko uyu muhanda
washyizwemo kaburimbo
harimo abawukoreshaga
bagana ku bitaro bya kiziguro
kwivuza no gushakayo izindi
serivisi, bavuga ko kubera
ubwinshi bw’abawugend-
agamo byatumaga ubagora mu
bihe by’'imvura ndetse no mu
zuba.

Murekeyinka Thacienne yagize
ati: “Uyu muhanda ni uwa
bugufi utugeza i Kiziguro ku
bitaro, ukoreshwa n’abantu
benshi barimo abajya ku
bitaro, abanyeshuri n’abandi
bajya mu mirimo itandukanye
bigatuma mu gihe cy’imvura
unyerera. Ni kimwe no mu gihe
cy’izuba nabwo ibinyabiziga
n’abagenzi bawucamo byatu-
maga ugira ivumbi ryinshi.”

Yongeyeho ati: “Kuri ubu ni
ibisubizo gusa kuko umuhanda
wakozwe ugashyirwamo
kaburimbo aho za ngorane
navugaga twaciye ukubirinazo.
Turashima ubuyobozi bwacu
bwabonye ko ari ngombwa
kuwudukorera tukaba tugenda

ahantu heza.”

Ikibazo  gikomeye  kandi
cyagirwaga n’abakoresha uyu
muhanda mu modoka zijya
kwa muganga zitwaye abar-
wayi cyane cyane mu bihe
by’imvura.

Kamurase Ildebrand agira ati:
“Byaribibabajeigiheumuhanda
wari igitaka kuko imodoka
itwaye umurwayi yashob-
oraga kunyerera ikamutindana
mu nzira. Ibi byashoboraga
kugira ingaruka ku murwayi
kuko ataherewe serivisi ku
gihe kandi yari ajyanwe ngo
atabarwe kuko yari indembe.
Aho uyu muhanda ukorewe
ubu ni ibisubizo kuko izo
mbogamizi zararangiye kandi
turabishimira ubuyobozi
bwadutekerejeho.”

Abaturiye uyu muhanda na
bo bavuga ko gushyirwamo
kaburimbo byabarinze ivumbi
ryakwirakwiraga mu ngo zabo
rikababuza amahoro.

Rwamurenzi Didier yagize ati:
“Mu gihe cy’izuba wasangaga
ku nzu zacu huzuye ivumbi
ndetse ukaba utamesa imyenda
ngo ubone aho uyanika kuko
yahitaga yanduzwa n’ivumbi.
Twirirwaga dukorora kubera
ivumbi ryinshi. Uyu munsi
ibintu ni byiza kuko umuhanda
warakozwe ntawukibuka
ibijyanye n’ivumbi ribi ryabaga
aha.

Umuyobozi w’Akarere ka
Gatsibo  Wungirije Ushinzwe

Iterambere ry’Ubukungu
Sekanyange Jean
Leonard, avuga ko uyu
muhanda wakozwe
mu rwego rwo gufasha
abaturage mu migender-
anire.

Ati:  “Ni  umuhanda
wakozwe muri gahunda
y’Akarere yo gukora

imihanda ya kaburimbo
inyura mu hice biko-
reshwa cyane kandi
bituwe, aho twakoze
ibilometero 5,5 birimo
uyu muhanda wa
Kiziguro ndetse n’iya-
kozwe mu mujyi wa
Kabarore. Ni ibikorwa
remezo byegerezwa
abaturage kugira ngo
barusheho kugira imiko-
rere myiza.”

Yasabye abaturage
bagiye begerezwa iyi
mihanda ya kaburimbo
kuyibyaza umusaruro
bagakora ibikorwa biba-
teza imbere bo ubwabo
ndetse bikanateza
imbere Akarere kabo.

Uyu muhanda wa kabu-
rimbo wa  Kiziguro
wakozwe mu mwaka wa
2022 ukorerwa rimwe
n’indi yo muri Kabarore
kuburebure bwakilome-
tero 5,5 ikaba yaratwaye
ingengo y’imari y’asaga
miliyari 2 z’amafaranga
y’'u Rwanda.

Rusizi: Abatuye ku
Nkombo bahawe ubwato
bwa miliyoni 500 Frw

i

Ubwo bwato bufite ubushobozi bwo gutwara abagenzi 51 n’imizigo

ingana na toni 5

NDOLI Sitio
kigo cy’Igihugu
gishinzwe Guteza
Imbere Ubwiko-

rezi (RTDA) ku bufatanye
n’Akarere ka Rusizi cyash-
yikirije ubwato bugezweho
abaturage bo ku kirwa cya
Nkombo  giherereye mu
kiyaga cya Kivu mu Karere
ka Rusizi, bufite agaciro ka
miliyoni 500 z’amafaranga
y’u Rwanda.

Ubwo Dbwato bwitezweho
kunoza ingendo zo mu kiyaga
cya Kivu, guteza imbere ubuha-
hirane hagati yUmurenge wa
Nkombo n’indi Mirenge, bufite
ubushobozi bwo gutwara
abantu 51 bicaye neza n’imizigo
igera kuri toni eshanu.

Ni igikorwa cyabaye ku wa
Gatatu tariki ya 16 Nzeri 2026,
ubu bwato butandukanye n’ub-
wari busanzwe buri muri icyo
kiyaga kuko burimo ikoranab-
uhanga na kamera zigezweho.

Umuyobozi w’Akarere ka Rusizi
wungirije ushinzwe iterambere
ry’'ubukungu Alfred Habimana
yibukije abaturage ko ubwo
bwato babuhawe n’Umukuru
wlgihugu mu rwego rwo
kubafasha gukora ingendo
zitandukanye mu kiyaga cya
Kivu.

Ati: “Uyu munsi twashyikirije
abaturage bo ku kirwa cya
Nkombo ubwato bahawe
n’Umukuru  w’Igihugu, Ni
ubwato buje kubafasha
gukemura ikibazo cyo kuba
mwambukaga bigoranye.
Ubu n’iyo imvura yaba igwa
cyangwa izuba riva bazajya
bagenda kuko burasakaye
bumeze neza. Bufite agaciro
ka miliyoni 500 z’amafaranga
y'u Rwanda, bufite ubush-

obozi bwo gutwara abantu 51
n’imizigo ya toni 5.”

Ubusanzwe mu kiyaga cya Kivu
harimo ubwato bwinshi ariko
kubona ubusakaye ndetse
bufite ubushobozi nkubu
byari ikibazo gikomeye nkuko
bamwe mu batuye kuri iki
kirwa babigaragaza.

Mukahishakiye Vumilia ati: “
Hano hari ubwato buto kandi
butagezweho, urabona ko ubu
n’iyo imvura yagwa nta kibazo,
turashima Perezida wacu Paul
Kagame uhora atwifuriza
ibyiza.”

Didier Nzabonimpa yongeyeho
ati: “Ntako bisa kubona ubwato
nk’'ubu muri iki kiyaga cyacu,
urabizi ko twahoraga tubona
ubwato butoya buri hasi cyane
kandi ubwinshi ni imbaho gusa
ariko ubu burasa neza bufite
isuku, nawe kandi urabibona,
tuzahora dushimira Umukuru
w’Igihugu  cyacu  kubera
aduhoza ku mutima.”

Ni ubwato bwakorewe
mu Rwanda, isoko rikaba
ryaratanzwe N’Ikigo cy’Igi-
hugu gishinzwe Guteza Imbere
Ubwikorezi (RTDA) kandi ko
serivisi zabwo zizajya zitangwa
ku giciro kidahenze.

Umuyoboziw’Akarere ka Rusizi
wungirije ushinzwe Iterambere
ry’Ubukungu Alfred Habimana
yasabye abakora ingendo zo
mu kiyaga cya Kivu gufata neza
ubwo ubwato bahawe ndetse
n’ibindi bikorwa remezo bage-
jejweho.

Yagize ati: “Icyo dusaba aba
baturage ni wuko barinda
umutekano  w’ibyagezweho,
harimo ubu bwato ndetse n’ib-
indi bazagezwaho.”

BYUKUSENGE Annonciata

bagabo n’abagore

bakora akazi ko

kubumba no gutunda
amatafari bavuga ko kabaye
imbarutso y’iterambere mu
miryango yabo, mu gihe hari
abagifite imyumvire y’uko
badashobora gukora aka
kazi bagasuzugura kuko
bifuza akandi kari mu nzozi
bigoranye ko bazikabiriza
aho batuye.

Mu basuzugura aka Kkazi
harimo abavuga ko imirimo
ibinjiriza amafaranga yabuze,
mu gihe barebera bagenzi
babo bakorera amafaranga ya
buri munsi bikagaragarira mu
buryo imibereho yabo igenda
ihinduka.

Kayitesi Clementine ni umwe
mu bakora akazi ko gutunda
amatafari bayakura aho abum-
birwa bayageza ku ifuru. Avuga
ko mu myaka ine amaze akora
aka kazi, imibereho ye yahin-
dutse.

Ati:  “Ntaraza muri aka
kazi, nahingiraga  abandi
bakampemba amafaranga
1000 ku munsi. Aya mafaranga
nta kintu gifatika yamfashije
kugeraho kuko no guhahamo
ibyo kurya bihagije umuryango
wanje ntibyavagamo.”

Huye: Ubuhamya bw’ababumba n’abatunda
amatafari basuzugurwa bariteje imbere

Yongeyeho ati: “Akazi ko
gutunda amatafari ni ko nkesha
iterambere kuko nabashije
kugura amatungo magufi, ubu
mbona ifumbire nkabasha no
gushyira umuhinzi mu murima
mu gihe mbere nahingiraga
abandi. Nishyurira abana ishuri
nkanabatangira Mituweli ku
gihe. Ntabwo nkigira ikibazo
cy’ibiryo mu rugo kuko icyo
nkeneye kurya cyose ndakigura
abana banjye bakamererwa
neza.”

Kabandana we akora akazi ko
kubumba amatafari. Avuga ko
aka kazi kamutunze n’'umury-
ango kuko amaze igihe gisaga
imyaka 15 agakora.

Ati: “Ntabwo nagize amahirwe
yo kwiga amashuri menshi,
ariko mbona na bamwe mu
baminuje ntacyo bibamariye
kuko bamwe babaye amandi
abanda  birirwa  bacunga
aho bhiba. Njyewe aka kazi
kamfashije gutunga umury-
ango wanjye mbasha no
kwishyurira umwana imyuga,
abanda barakiga kandi nzaba-

Abakora akazi ko gutunda amatafari bavuga ko kabafashije kwiteza

imbere
fasha bige bagere kure.”

Akomeza avuga ko aya mafa-
ranga abagirira akamaro kuko
batayabona ku kwezi, ahubwo
bayahabwa buri minsi 15. We
ahembwa ibihumbi 60 mu
minsi 15.

Mujawamariya we avuga ko
akazi ko gutunda amatafari
atakareka ngo agire akandi
akora kuko ku munsi akorera
amafaranga abona ba nyaka-
byizi bake.

Ati: “Ku munsi nkorera amafa-
ranga y'u Rwanda 8 000. Uretse
umufundi nta wundi muntu
ukorera aya mafaranga ku
mubyizi. Aya mafaranga si
make ku buryo nayareka ngo
ngiye guhinga bwacya nkasab-
iriza kuko ay’'umuhinzi ntacyo
amufasha ngo na we agire
umuhinzi asiga inyuma.”

Umuyobozi wungirije
w’Akarere ka Huye ushinzwe
Iterambere ry’Ubukungu,

Kamana André, mu kiganiro na

Imvaho Nshya yavuze ko bitan-
gaje kuba hari abantu bagifite
imyumvire y'uko hari akazi
gasuzuguritse.

Ati:  “Nta kazi gaciriritse
cyangwa gasuzuguritse kabaho.
Ako bita ko gasuzuguritse
abagakora kabateza imbere
kuko kaba ari akazi gahoraho.
Abateye imbere babikesha
kubumba no gutunda amata-
fari bafite ubuhamya kandi
ubwabo bivugira ko nta kandi
kazi wabaha ngo bakemere
bitewe n’uko bazi umumaro
kabafitiye. Abagifite imyum-
vire y’'uko hari akazi batakora,
turabagira inama yo gukura
amaboko mu mifuka.”

Ubushakashatsi ku Mibereho
Rusange yIngo mu Rwanda
buzwi nka EICV7 bwatangajwe
n’lkigo cy’Igihugu cy’ibarur-
ishamibare mu mwaka 2025,
bugaragaza ko ubukene bwaga-
banyutse mu Karere ka Huye,
bukaba bwari bugeze ku kigero
cya 15,3%, mu gihe igipimo
cy’'ubukene ku rwego rw’lgi-
hugu cyari gihagaze kuri 27.4%.

Urubyiruko rw’u Rwanda rwibukijwe inshingano zikomeye Isi irwitezeho

HITIMANA Servand

rubyiruko rwu
Rwanda rwibukijwe
ko rufite inshin-

gano ziremereye zo kugena
icyerekezo cy’Isi y’ahazaza
ruzaba ruyoboye mu myaka
iri imbere, bikazashoboka
mu gihe rubashije kwitan-
dukanya n’imyitwarire
mibi irimo kunywa ibiyob-
yabwenge, kwiyandarika
n’ibindi, ahubwo rukibanda
ku kubaka ibifite umumaro.

Ku Munsi Mpuzamahanga
w’Abatuye  Isi  wizihirijwe
mu Karere ka Nyagatare ku
rwego rw’Igihugu, Minisiteri
y’Urubyiruko n’Iterambere
ry'Ubuhanzi (MoYA) yashi-
mangiye uburyo icyizere
cy’ahazaza  h’abatuye  Isi
gishingiye ku mahitamo y’uru-
byiruko rw’uyu munsi.

Umunyamabanga Uhoraho
muri iyo Minisiteri, Ishungure
Parfait yagize ati: “Abazaba
batuye Isi mu bihe bizaza
ni abari mu myaka y'uruby-

Kwizihiza Umunsi Mpuzamahanga w’Abatuye Isi byahaye umukoro

urubyiruko

iruko uyu munsi. Kugira ngo
tugire icyizere ko abatuye Isi
by’'umwihariko Igihugu cyacu,
bazaba bafite imibereho myiza
birasaba ko tugira urubyiruko
rukora, rukihangira imirimo
rugategura ejo heza twifuza.

Urubyiruko rurasabwa kwisha-
kira ibisubizo rushingiye ku

mahirwe rwashyiriweho
n'ubuyobozi bwiza dufite.
Ibi urubyiruko ruzabigeraho
kandi ariko uko rwitandukanije
n’ibidafite umumaro birimo
inzoga, ibiyobyabwenge n’ib-
indi.”

Bamwe mu Basore n’inkumi
baganiriye na Imvaho Nshya,

bashima uko Leta ibate-
kerezaho, bakanashyigikirwa
mu bitekerezo byabo bigamije
guhanga imirimo no kwiteza
imbere.

Mutuyimana Dismas ukora
ubworozi bw’ingurube mu
buryo bw’'umwuga, yagize ati:
“Dushima inama duhabwa
n’abayobozi bacu ndetse n’uko
bakomeza kudufata akaboko
mu gushyira mu bikorwa
imishinga yacu. Ku munsi
nk’'uyu w’abatuye Isi kandi
nishimira ko nawizihije nanjye
mfite icyo nkora kuri iyi si
kigira uruhare mu kuyiteza
imbere nihereyeho ndetse n’Ig-
ihugu cyanjye.”

Mumararungu Dorianne ukora
umwuga Wwo  gutunganya
amafoto na we avuga ko afite
inshingano yo kugira ibyo ahin-
dura kugira ngo abe umuturage
utanga icyizere ku hazaza heza
h’Igihugu ndetse n’Isi.

Ati:  “NKRumukobwa  wize
ibijyanye no  gutunganya
amafoto, nahisemo kubikora

mbikunze kugira ngo
ubumenyi bwanjye mbub-
yaze umusaruro. Numva
uko ntera imbere ngatanga
serivisi ku bazikeneye nzaba
ngize uruhare mu gutanga
umusarururo ku kuzagira
Igihugu cyifuzwa ndetse n’Isi
irangwa n’imibereho myiza
n’iterambere ry’abayituye.”

Mu Rwanda kuri ubu abaru-
tuye babarirwa muri miliyoni
zisaga 14,4 bakazaba bitezweho
kuzaba bageze kuri miliyoni
22 mu mwaka wa 2050 nk’uko
biteganywa n’imibare y’Ikigo
cy’Igihugu cy’ibarurisham-
ibare mu Rwanda.

Minisiteri y’Urubyiruko
n’Iterambere ry’Ubuhanzi
yatangaje ko kugira ngo abo
baturage bazabashe kubaho
neza, abavuka n’ababyiruka
bakwiye guhindura imyumvire
ndetse bagahindura imikorere
mu buryo butanga umusaruro
mwishi  ushobora guhaza
abaturage mu mirire ndetse no
mu bindi bikorwa by’iteram-
bere bakenera.

Nyagatare: Ubuso buhingwaho ikawa
bwikubye hafi ishuro enye mu myaka itanu

HITIMANA Servand

baturage bo mu
Karere ka Nyaga-
tare, by’'umwihariko

abahinzi b’ikawa, bishimira
ko ubuhinzi bw’iki gihingwa
bwateye imbere, umusaruro
ukiyongera ndetse n’ubuso
buhingwaho bukaguka,
bukava kuri hegitari 823 mu
2021 bukagera kuri hegitari
3,230 muri uyu mwaka.

Mu 2021, ikawa yahingwaga
kuri hegitari 823, ahanini mu
Mirenge ya Kiyombe, Gatunda
na Mukama.

Kuri ubu, ikawa iri guhingwa
kuri hegitari zisaga 3 000,
ndetse ubuhinzi bwayo bukaba
bwarageze no mu yindi
mirenge itari isanzwe ihing-
wamo iki gihingwa.

Abahinzi  bari  basanzwe
bahinga ikawa bavuga ko
ubuhinzi bwayo bwateye
imbere, cyane cyane Kkubera
kongera ubumenyi mu buryo
bwo kuyitaho, gukoresha ifum-
bire no kunoza umusaruro.

Rwayitare Emma Christian,
umuhinzi wikawa wo mu
Murenge wa Kiyombe, avuga
ko umusaruro we wiyongereye
nyuma yo guhabwa amahu-
gurwa ku buryo bwo kwita kuri

lkawa zihingwa muri Nyagatare zikomeje kwiyongera

iki gihingwa.

Ati: “Njye nahinze kawa kuva
kera ariko icyo twishimira ni
uko twagiye duhugurwa ku
buryo bwo kwita kuri kawa
no gukoresha ifumbire, aho
byatumye umusaruro wacu
wiyongera. Ubusanzwe najyaga
neza hagati y’ibiro 900 na 1 200
ariko ubu ngeze kuri toni 2.”

Akomeza avuga ko kwaguka
Kk’'ubuhinzi bw’ikawa byatumye
abahinzi barushaho kubona
abaguzi ndetse n’inganda zibe-
gera.

Ati: “Ikindi ni uko kuba twar-
ahingaga kawa turi bake
byatumaga nta ba rwiyeme-
zamirimo batwitaho kuko
batahakuraga umusaruro
mwinshi, bikatuvuna tugemura

ikawa kure. Kuri ubu abantu
bashishikarijwe guhinga
kawa tuba benshi ndetse n’in-
ganda ziratwegera, ku buryo
zinadufasha mu kuduha ibyo
dukeneye gushora mu buhinzi
tukabishyura ku musaruro.”

Abahinzi bashya babona
ikawa nk’inkomoko y’amafa-
ranga

Abatangiye guhinga ikawa
na bo bavuga ko babonye ko
iki gihingwa gishobora kuba-
fasha kwihutisha iterambere
ry’ubukungu bwabo.

Manirakiza Julien wo mu
Murenge wa Tabagwe avuga ko
amaze gusarura ikawa inshuro
ebyiri, aho umusaruro wo
kuri hegitari 0,5 wamwinjirije
amafaranga menshi.

Ati: “Njyewe nsaruye inshuro
ebyiri. Nateye ikawa ku gice
cya hegitari aho igihembwe cya
mbere nasaruyeho miliyoni 4,5
Frw, na ho igihembwe gishize
nakuyemo miliyoni 6 Frw. Ni
amafaranga ntari narigeze
mbona mu bindi bihingwa.”

Uyu muturage avuga ko
yiteguye kwagura ubutaka
ahingaho ikawa, ndetse agako-
meza ibikorwa by’iterambere
birimo no kuvugurura inyu-
bako abamo.

Serugendo ]. Marie Vianney,
ushinzwe  guteza  imbere
ibihingwa byoherezwa mu
mahanga mu Karere ka Nyaga-
tare, avuga ko nubwo ikawa
itari yarahinzwe ku bwinshi
muri aka karere, byagaragaye
ko gafite ubutaka buberanye
n’ubu buhinzi.

Ati:  “Ubundi ikawa muri
aka karere yahingwaga mu
gice cyimisozi, ahafatanye

n’Akarere ka Gicumbi. Gusa
muri iyi myaka ya vuba itam-
butse twatangiye kwagurira
ikawa no mu yindi mirenge
kuko twasanze hari ubutaka
buberanye n’ubu buhinzi. Ni
gahunda iri gutanga umusaruro
kuko bari kweza kawa nziza
kandi nyinshi.”

Umuyobozi w’Akarere  ka

Nyagatare Wungirije ushinzwe
Iterambere ry’Ubukungu,
Matsiko Gonzague, avuga ko
kwaguka k’'ubuso buhingwaho

ikawa byatumye abaturage
barushaho kubona amafa-
ranga, bikagira n’uruhare

mu iterambere ry’ubukungu
bw’Akarere.

Ati: “Tkawa ni kimwe mu
bihingwa ngengabukungu
biri kutwinjiriza amafaranga.
Twamaze kubona ko hari
ahantu henshi yakwera, aho
dushyize imbaraga mu gush-
ishikariza abaturage batuye
aho ikawa ihingwa ikera, kuby-
itabira kandi bakayitaho kugira
ngo ibafashe kubateza imbere.”

Imibare igaragaza ko ikawa
muriNyagatare iri guhingwa ku
buso bwa hegitari 3 230, hakab-
oneka umusaruro wa toni 1 782
ku mwaka. Muri uyu mwaka,
iki gihingwa kimaze kwinji-
riza abahinzi bo mu Karere
ka Nyagatare amafaranga y’u
Rwanda angana na miliyari 1
na miliyoni zisa 603Frw.

Kugeza ubu, mu Karere ka
Nyagatare habarizwa inganda
eshatu zitunganya umusaruro
w’ikawa, ndetse hari kubakwa
uruganda rwa kane mu rwego
rwo gufasha abahinzi no guku-
mira iyangirika ry'umusaruro.

Nyamasheke:

UBWANDITSI

amwe mu batuye
mu Mudugudu wa
Mubuga, mu Kagari

ka Nyarusange, Umurenge
wa Bushekeri mu Karere ka
Nyamasheke, bavuga ko bari
mu nzu zishaje ku buryo
ubuyobozi butagize icyo
bubafasha zazabagwaho.

Bamwe muri bo baganiriye
na Imvaho Nshya ni abo mu
Murenge wa Bushekeri, mu
Kagari ka Nyarusange mu
Mudugudu wa Mubuga. Abo
baturage bashima ubuyobozi
bwabubakiye izi nzu ariko
bakavuga ko zishaje ku buryo
hatagize igikorwa zabagwaho.

Uzarama Simoni ati: “Yarato-

Abatishoboye barasaba gusanirwa inzu zenda kubagwaho

baguritse, ifashwe na ziriya
mbaho, ibinonko byaraguye,
none inzu zigiye kutugwaho,
nta sima irimo mbega ni
ukubona zihagaze gusa.

Mukandoli Bonifrida na we
yagize ati “Izi dore imyaka
irenze icumi bazitwubakiye
kandi turabashima kuko badu-
haye aho duhengeka umusaya
ariko zigiye kutugwaho rwose,
reba nawe imbaho zatandu-
kanye n’ibikuta, zirava ku
buryo imvura nigwa izatuny-
agira.”

Yamuragiye Phrasie yunzemo
ati: “Bibaye byiza badu-
fasha bakazivugurura kuko
bazasanga zaratuguyeho
dore tugeze no mu gihe
cyimvura nyinshi, ubuyo-

Ari ibibambasi, ari isakaro byose birashaje, hakenewe ko bisanwa

bozi budufashije twakomeza
kubashimira kuko twebwe

nta bushobozi dufite bwo
kuzisana.”
Umuyobozi w’Akarere ka

Nyamasheke avuga ko baba-
ruye inzu zishaje bagasanga
bakeneye izigera ku 7 000 ariko
aha icyizere abatishoboye ko
bari gushaka igisubizo.

Ati: “Turacyafite abaturage
bafite ikibazo cy’abaturage
baba ahantu hadasa neza
ariko biri muri gahunda
zacu zo kugira ngo dufatanye
kubabonera icumbi, ubwo na
bo twababwira ko bashonje
bahishiwe, babe bikorera
iby’ibanze, ibindi tuzagenda
dufatanya kugikemura.”

Akomeza agira ati: “Ubu dufite
hafi ibihumbi bitatu bakeneye
kubakirwa ariko iyo dushy-
izemo n’abarokotse Jenoside
yakorewe Abatutsi mu 1994
batishoboye ni hafi ibihumbi
birindwi. Birumvikana ko
tugifite urugendo runini rwo
gukora kugira ngo abatu-
rage babone aho kuba, ariko
twatangiye na bo bari muzi-
tabwaho.”

Muri uyu mwaka w’ingengo
y’imari 2026/2027, ubuyobozi
bw’Akarere buvuga ko buzu-
baka inzu z’abatishoboye 39,
bugasana 150, ubuyobozi
kandi bwemeza ko kuva mu
1995 kugeza ubu Akarere
kamaze kubakira imiryango 3
525.

Rubavu: Abahoze mu mitwe yitwaje intwaro
bagera ku 190 bashyikirijwe imiryango yabo

NGABOYABAHIZI Protais

bahoze mu mitwe
yitwaje intwaro mu
mashyamba ya Repu-

bulika Iharanira Demokarasi
ya Congo (RDC) bagera ku
190, barimo abo mu Mirenge
ya Cyanzarwe na Rubavu mu
Karere ka Rubavu, bashyiki-
rijwe imiryango yabo nyuma
yo kurangiza amahugurwa
ku burere mboneragihugu.

Abo Banyarwanda bari bamaze
igihe mu mashyamba ya RDC,
aho bamwe bari baragiye
mu mitwe vyitwaje intwaro
bafite ibitekerezo byo gutera
u Rwanda, ariko nyuma baza
gufata icyemezo cyo gutahuka
no gusubira mu gihugu cyabo.

Bageze mu Rwanda bakiriwe
na Komisiyo y’Igihugu ishinzwe
Gusezerera no Gusubiza mu
Buzima Busanzwe abahoze ari
Abasirikare (RDRC), bahabwa
amahugurwa agamije kuba-
fasha gusubira mu buzima
busanzwe no kongera gusiga-
sira ubumwe n’'ubunyarwanda.

Abo 190 ni abo mu cyiciro cya 77
cy’abahoze mu mitwe yitwaje
intwaro basoje amahugurwa,
nyuma bahuzwa n’imiryango
yabo mu muhango wabereye
mu Karere ka Rubavu.

Ku babyeyi bari bamaze
imyaka batabona abana babo,
uwo muhango wari umunsi
w’ibyishimo bidasanzwe,
kuko bamwe bari baramaze
no kwibwira ko abana babo

bashobora kuba barapfuye.
Mukundente Margue-
ritte, umwe mu babyeyi

bakiriye umwana we w’imyaka
23, yavuze ko yari amaze igihe
yaramuhebye, kuko yari azi
ko umwana we ari mu mash-
yamba ya RDC kandi akaba
atari azi niba akiri muzima.

Yagize ati: “Nari narahebye,
numvaga ko ashobora kuba
yarapfuye kuko yari amaze
igihe kinini mu mashyamba.
Kumubona aje mu Rwanda
no kongera kumwakira akiri
muzima ni ibyishimo bikomeye
kuri njye.”

Yavuze ko kuba umwana we
yarafashe icyemezo cyo guta-
hukano gusubira mu muryango
ari intambwe ikomeye, kuko
ubu afite amahirwe yo kongera
kubaho mu buzima busanzwe

Abahoze mu mashyamba ya RDC uko ari 190 bose bishimiye ko bahujwe n’imiryango yabo

no gutegura ahazaza he.

Kabanda Eulade wo mu
Murenge wa  Cyanzarwe,
yavuze ko bishimiye cyane
kubona abana babo bagarutse
mu gihugu cyabo, aho ubu
bafite amahirwe yo kwiyubaka
no kubana n’abandi Banyar-
wanda.

Yagize ati: “Turishimira ko
abana bacu batahutse. Aho
gutekereza kujya mu mashy-
amba gutegura umugambi wo
gutera no gusenya u Rwanda,
ubu tugomba  kubafasha
gutekereza ku hazaza habo,
tukabashishikariza gukora no
guhanga imirimo.”

Kabanda yavuze ko we na
bagenzi be biyemeje guko-
meza kuganiriza abana babo
no kubafasha kwirinda inzira

zishobora kubasubiza mu
mitwe yitwaje intwaro.
Soldant Nzayituriki, umwe

mu bahoze mu mashyamba
ya RDC, yavuze ko yishimiye
uburyo yakiriwe mu Rwanda,
kuko ibyo vyari vyarigishijwe
ku gihugu cye bitandukanye
n’ibyo yahasanze ahageze.

Yavuze ko mbere y'uko ataha
yumvaga ko azagera mu
Rwanda afite  umugambi
wo Kkurusenya no gutsemba
Abanyarwanda, ariko nyuma
yo kuhagera asanga ibyo
yigishijwe bitari ukuri.

Yagize ati: “Nishimiye uburyo
nakiriwe mu gihugu cyanjye.
Nari nzi ko nzaza ari uko maze
gutsemba Abanyarwanda,
ariko nasanze ari ibinyoma.
Nasanze mu Rwanda hari
umutekano kandi nta vangura
nabonye mu Banyarwanda.”

Nzayituriki yavuze ko ubu afite
intego yo kwifatanya n’abandi
Banyarwanda mu kubaka
Igihugu, ndetse agashishikariza
bagenzi be bakiri mu mashy-
amba ya RDC gufata icyemezo
cyo gutahuka.

Yagize ati: “Ndasaba bagenzi
banjye bakiri mu mashyamba
gutahuka mu rwababyaye,
kuko hano hari amahoro
n‘'umutekano. Na twe twaje
dufite ibitekerezo bitandu-
kanye, ariko twasanze ibyo
twabwiwe bitandukanye
n’ukuri.”

Muri abo bahoze mu mitwe
yitwaje intwaro, hari abagiye
muri RDC bafite gahunda zo
gushaka imibereho, bamwe
bagiye gutwara moto cyangwa
gushaka akazi mu bucukuzi
bw’amabuye y’agaciro, ariko
bakisanga binjiye mu mitwe
yitwaje intwaro.

Ibi bigaragaza ko ikibazo
cy’abajya  mu mashyamba
ya RDC kitareba gusa ababa
bafite umugambi wo kurwanya
u Rwanda, ahubwo hari
n’abagenda bashaka imib-
ereho, ariko bakaza kugwa
mu maboko y’imitwe ibashuka

cyangwa ikabinjiza mu
bikorwa byayo.
Ubutumwa bwatanzwe ni

uko Abanyarwanda bakwiye
gushaka imibereho mu nzira
zemewe, kandi abafite ababo
bakiri mu mashyamba ya RDC
bakabashishikariza gutahuka
no kwifatanya n’abandi mu
kubaka igihugu.

Umuyobozi w’Akarere ka
Rubavu, Prosper Mulindwa,
yashimiye abo Banyarwanda
kuba barafashe icyemezo cyo
gutahuka, abasaba gukoresha

amahirwe bahawe mu kwiteza
imbere no kugira uruhare mu
kubaka igihugu.

Yagize ati: “Muze twubake u
Rwanda, muharanire guteza
imbere igihugu cyacu. Muje
musanga ubuyobozi nyabwo
n’ibyiza byabwo, aho buhora
bushaka icyateza  imbere
umuturage.”

Mulindwa yabasabye kuba-
hiriza amategeko no kugira
uruhare mu kubaka imiryango
n’igihugu.

Yagize ati: “Hano nta muntu
uhohotera uwo bashakanye
cyangwa se undi mugenzi we
wUmunyarwanda cyangwa
undi munyamahanga uri hano
ku butaka bw'u Rwanda, ni
kirazira kwigabiza umutungo
wa rubanda. Muri Abanyar-
wanda, muje gukora mwiteza
imbere, kandi icyo mwarwan-
iraga ntacyo. Ahubwo muze
turwanye umwanzi umwe ari
wo bukene.”

Yabamenyesheje kandi ko
nyuma yo gusubizwa mu
buzima  busanzwe, Dbafite

uburenganzira bwo kugenda
no gukorera mu bihugu
bashaka, bakurikije inzira
zemewe n’amategeko.

Umuvugizi Wungirije wa
Guverinoma yu Rwanda,

Uwera Maurice, yashimiye abo
Banyarwanda bahisemo guta-
huka ku neza aho gukomeza
kuba mu bikorwa byangiza
ubuzima n’'umutekano w’Aban-
yarwanda.

Yabasabye kugira uruhare mu
kubaka ubumwe bw’Aban-
yarwanda, anasaba ababyeyi
gukomeza guha abana babo
uburere bubatoza kubana neza
n’abandi.

Yagize ati: “Umunyarwanda
akwiye kumenya kubana neza
na mugenzi we, mu mahoro
kandi akirinda ibihuha biga-
mije gusenya no guhungabanya
umudendezo w’Abanyarwanda
n’abarutuye.”

Uwera kandi yasabye abata-
hutse kuba umusemburo
w’ubumwe bw’Abanyarwanda,
bakirinda ibiyobyabwenge
bishobora kugira ingaruka
ku buzima bw’urubyiruko
n’abantu bakuru ndetse bikaba
intandaro y’ibindi bibazo mu
muryango no mu gihugu.

Muri uyu muhango wo guhuza
abahoze mu mashyamba ya
RDC r’imiryango yabo, buri

wese yashyikirijwe indan-
gamuntu, nk’ikimenyetso
cy'uko ari Umunyarwanda

kandi akaba yongeye kwakirwa
mu muryango mugari w’Aban-
yarwanda.

Kuri bo n’imiryango vyabo,
gutaha ntibifatwa nK’iherezo
ry’'urugendo gusa, ahubwo ni
intangiriro y’'ubuzima bushya,
aho  basabwa  gukoresha
amahirwe bahawe mu gukora,
kwiteza imbere no kugira
uruhare mu kubaka u Rwanda.

Ubutumwa bwagarutsweho ni
uko gutahuka no gusubira mu
buzima busanzwe biha buri
wese amahirwe yo guhitamo
kubaka aho gusenya, no guha-
ranira ko ubumwe, amahoro
n’iterambere birushaho
gushinga imizi mu muryango
nyarwanda.

Abahoze mu mashyamba ya RDC, bageze i Rubavu na bo bacinye akadiho

Abajonjora ikawa yoherezwa mu mahanga
bahamya ko byazamuye imibereho yabo

Abantu 1500 buri munsi bahabwa akazi ko kujonjora ikawa

BYUKUSENGE Annonciata

bakora akazi ko

kujonjora ikawa

itonoye yoherezwa
mu  mahanga, bavuga
ko aka kazi kabafasha
mu mibereho yabo ya
buri munsi cyane uruby-
iruko rugakora rushaka
iby’ibanze nkenerwa.

Abiganjemo urubyiruko
baganiriye na Imvaho Nshya
bavuga ko nubwo amafaranga
bakorera atari menshi, ariko
abarinda kwishora mu ngeso
mbi no kugwa mu bishuko
ngo bahabwe n’ababashuka
ibyo bakeneye.

Niyomufasha Agnes, wiga mu
mwaka a gatanu w’amashuri
yisumbuye, avuga ko akazi
ko kujonjora ikawa kamu-
fasha kubona ibikoresho
by’ishuri nubwo hari bagenzi
be ajya abwira ngo bagasabe
bakamubwira ko gaciriritse.

Ati:  “Mu  kiruhuko mba
ngomba gushaka aho nakora

ngo nzabone ibikoresho
nsubiye ku ishuri. Ababyeyi
baba barimo gushaka amafa-
ranga y’ishuri, ariko ibindi
nkeneye  ntabwo  byose
babasha kubimbonera bitewe
n’ubushobozi.”

Akomeza avuga ko mu mafa-
ranga bahembwa amaze
kuguramo ingurube ebyiri
kandi ko mu gihe kiri imbere
zizamufasha kwiteza imbere
ubwo azaba arangije kwiga.

Ati: “Umwaka utaha nzajya
nkora nizigama kuko nzaba
narangije kwiga, ntegereje ko
nzagira amahirwe yo kujya
muri Kaminuza. Amafaranga
nzajya nkorera nzayaguramo
ingurube nongere ebyiri
mfite, ku buryo nzakomeza
kujya nikemurira ibibazo.”

Niyogisubizo Ruth, we yiga mu
mwaka wa gatatu w’amashuri
yisumbuye. Avuga ko nyuma
yo kuba yigurira ibikoresho,
akazi ko kujonjora ikawa
kamurinze kujya mu kigare

gishobora gutuma yishora mu
ngeso mbi.

Ati: “Aya ni amahirwe nubwo
hari bamwe mu rubyiruko
batabibona. Hari bagenzi
banjye baba ba nyamujya
iyo bigiye usanga bishora mu
ngeso mbi kugira ngo babone
ibyo bakeneye. Njyewe aka
kazi kandinze byinshi, ubu
nsubiye ku ishuri nta kibazo
cy’ibikoresho mfite.”

Si  urubyiruko rwonyine
ruvuga ko akazi ko kujo-
njora ikawa  zoherezwa
mu mahanga kabafasha
mu mibereho vyabo, kuko
n’abubatse bavuga ko kaba-
fasha gukemura ibibazo mu
muryango.

Mukahigiro Angelique, ni
umubyeyi  ufite  umury-
ango w’abantu bane, uvuga
ko ataraza muri aka kazi
kwishyura Mituweli byamu-
goraga, no kubona bimwe mu
by’ibanze byabaga bigoye.

Ati:  “Ntabwo nabashaga
kwishyurira abana Mituweli,
sinabashaga kugura umunyu
n’isukari, ndetse no kubona
igiceri cyo kuvoma byabaga
ari ingorane. Ubu mbasha
kubona 1ibi byose Kkandi
nkabona n'umwenda wo
kwambara.”

Akomeza avuga ko nubwo
amafaranga bahembwa
abafasha, ariko akiri make
cyane atabasha kubafasha
guhaha ibyo kurya.

Ati: “Ibicirokuisokobirihejuru
cyane kuko baduhemba 2500
Frw ku munsi, bakayaduha
buri wa gatanu. Aya mafa-
ranga ni make kuko iyo ugeze
ku isoko ntubona icyo uhaha
abana ngo barye bahage.
Ariko utuntu duto tutarimo
ibiribwa two yadufasha kandi

ntiwabaho utarya.”
Umuyobozi w’Ishami
rishinzwe  serivisi  z’iby-

oherezwa mu mahanga muri
NAEB, Munyaneza Jean Marie

Vianey, avuga ko nubwo
abakora akazi ko kujonjora
ikawa bavuga ko amafaranga
bahembwa arimake atajyanye
n’ibiciro biri ku isoko, ariko
hashize igihe gito yongerewe.

Ati: “Mbere bakoreraga 1000
Frw, aza kongerwa aba 1500
Frw, mu mezi make ashize
aya mafaranga yarongerewe
aba 2500 Frw. Aya mafa-
ranga yongerwa binyuze mu
biganiro na koperative z’aba-
hinzi b’ikawa ndetse n’uko
igiciro cy’abakora akazink’aka
mu bindi bihugu bahembwa.
Igihe ba nyirikawa bazabona
ko bakongera aya mafaranga,
azongerwa kandi natwe
tuzajya dukomeza kubako-
rera ubuvugizi.”

Abantu bagera ku 1500 buri
munsi bahabwa akazi ko
kujonjora ikawa, mu Kigo
cy’Igihugu gishinzwe guteza
imbere  Iyoherezwa mu
Mahanga ry’ibikomoka ku
buhinzi n’'ubworozi, (NAEB),
98% muri bo ni abagore.

ll SOMA IMVAHO NSHYA, IGUHE AMAKURU AGEZWEHO BURI MUNSI

WWW.IMVAHONSHYA.CO.RW

UBUTUMWA

IMVAHO NSHYA

N°. E-74 | TARIKI 15 - 21 NZERI 2026

19

REPUBULIKA YU RWARDA

MINISITER] ¥* UBUREZI

AHARERE KA QABABRD

ISHURI RYA BUNBOGO TES

Email:bumbngotveta gmail.com

Fhone! DTEISE6IES /0TEISIINT ,

[TANG AZCH RO GG LI &, [N

Ubuyaban bw'ishuri rya Bumibogo TS5 rthareyse miu majyd wa Kigal, Alcarere ks Ginabo, sl enpe wa
Bembogs, Aksgal ka Kyagasor, Umuduped w Akinyiramuganeds burahamagarioa ba Batpemeraminme
babgilura kandi abifitye ubushobor bapa gupigmry ivsks rpe bupemuid @ik et bivhirs (0ofrdesables]
b alnres e fve baigiihiiaahe shanpribeet| mu meaks o' emasbod J006 20T T v soka rigirene na Lok
b

*  Lonlilfe N* BTS%00NT016-30FT:ihikisreshio bhlirs (Consumables) brakaroshwa ma
kwighiharirabeo abanywivarh bigs Gutunganya Bribwa no Aelgongerers agaciae | Foesd
Praceasingh

. Ladd:ife &N WTSSoad2nls-30T:ibikeresho Fhiksird Consumables ) Bieskereshiwa ms
kwigiihirizaho abanyveshusd biga Gelegura ibiribwa n® Bdsaubwa | Pead and Neverage
et ratisan b

Abfubs pepsganits oo barhobors bera kugeras ibitaby bllubipemo amalwinita SEengs ipagkrras miu bao

b uibsryaenabanga b nbur! o Earll BB I00E gubers 43 1610 £ i pDoeSs huger 43 humi n'imee
Fumugadobas ma mine yakagi, spume pe bwsihyues Bnafarsnps dshumi ke [10,000F] adavesawa ki
kel MG i3 Bumbogo VTC i muii Banki ¥ ABalurage ¥ U Ewanda MY 8IS ES93 2010 162 (RPRA).

= = CYAMUNARA

@ - HG Ltd

Lirsvor sty of Samno-Hotdngs Grou L

IMVAHO NSHYA

ITANGAZO RY’ISOKO ITANGAZO RY’ISOKO

INYITO: ITANGAZO RIHAMAGARIRA BA RWIYEMEZAMIRIMG HUPIGANIRA
AMASOHD

Ubuyobori bw'umamenge wa  BLGESH] butewe inkunga nAkarere ks Rubavu
buramenyesha sbantu bose babishaka kandi babifitiye ubushobozi ko hari amasakn
umurenge wa BUGESHI ushaka gutanga. Ayo masoko ni aya akurikira;

1.Kugemura ibikoresho by'ubwubats! bidakorerwa mu nganda 2.Kugemura ibikoresho
by'ubwubatsi bikorerwa mu nganda;3.Gufunga  khurl niglkonikuzana Muvero
iblcoresho bye mu Ishur niblgega bifata amazi
Abifuza gupiganira ayo masoko yavuzwe haruguru ashabora kubona ibitabo bikubhyemo
amabwirizh agenga ipiganwa kuri burl soko mu biro by'ubunyamabanga rusange
bwlUmurenge wa BUGESHI guhera #taliki Ir tanganzo ryasohiokévehs, bamare
kwishyura amafaranga angana niblhumbd fcuml (10,000frw) kurl burl soko kur
konti nimero 0636223-33, iri murl banki ya Kigali yitwa RRA/decentralized taxes
Rubawu District,
Amabaruwa afunze neze arimoe nibitabo byfipiganwa, azagerwa ku biro by'Umurenge
wa BUGESHI guhera taliki 04/09/2026 hugera talilya 26/9/2026 bitarenze saa 10h00.
Alazafungurirea murvhame kuri uvwe munsl mu cyumba cyinama Cf ETIUFENgE Wl
BUGESHI saa 11h0i",

Ubanpobaoizi bw®kshuri rpisumbuye rya BES GASERY riri i karede ka Knrongi , Limuresge
wa Matusitu bamhamagarira shacurusl, smakoperstive, amesosiyets ¥ ‘wbucurnuzl babyifuza
banabishoboye, gupdganira amasolo ma mwakn w smaskr] 20062027,

ITANGAZO RYA CYAMUNARA Y’ IMODOKA BUS 20

ITANGAZO RY A CYAMUNARA HYUNDAI&KMERCEDES BENZ za INTERNATIONAL EXPRESS.
somyele shamukiye kun Famirsgs v o Bwands; UR HOLDINGS GROUP LT, iramenycaia
Jh.nh:.nru.u B kel habfilsve ubushobor ko whaks ku;;un:.:-_. il cyEmuness dakedeiho bigizee
shanini /171 nkoreshs bvo ms b noomuy mashun bigizwe o' aviebe, amers 0 wtubagl, (Chadrs, safas, bl
and Mlimg cakinets ), Thitanda bikare mu mbaho (Wooden beduj, Insug Fikogs mu byuma o mu mbaha
iMetallic & Wooden Doors), hemainyo pogg i pursialike (FVC pipesh ihyumna biabaje (Metalli:
Hrﬁp'l-:" Irahi Eizhaje (VW osdelm Seraps), Pasnitke rishaje {Mastic Seraps), Pikoresho By ubwarhatsg
Bilsndeianye (Assaricd condruction matedals). Thikoredo byu plomben  byalodeshepwe  (LUsed
plumnibkdng applinncrsh Pompe ¢ smac (Water pumpsi, [Byuene booneis ko eashing rifashishwa ma
pdanga (Agricultural Machinery parts and sceessories), lmusking ssangs ansashamarssi | Power
Gemeralersl, [begega by’ amazs {Plasthe warer tamka), Metcls rakore hszwr (U sedd nestiressesh, A T
¥imodiodn (Used vehlele tywres), Balei sakoseshewe (Used batberbes), [hiboresho byilashiskwn ma
nxpirmya wkesgdl v umuriee (Fire extinguishers), [hati byo gucans ' Inkwi {Flrewood), o' thendi bikoresha Umunsi wa cyamunara
bt sl iy Gusura

Ingwate y’ipiganwa

I. lsokory'ibiribwa 2 lsoke ry'inkwd
3, lsoko ry'ibikeresha btsndulonyeisukisiban,igiond,, .. ) baf muri bols ritssdukanye.

CYAMUNARA RWANDA LTD,sosiyete ya mbere mu Rwanda mu kugurisha
hakoreshejwe ipiganwa ry’ibiciro’ CYAMUNARA?”, ibiherewe ububasha na
INTERNATIONAL EXPRESS, iramenyesha abantu bose babishaka kandi
babifitiye ubushobozi ko izagurisha mu cyamunara rusange bus 20 zakozwe mu
mwaka wa 2020.

Ababryifuza baza gufata igitabo gikubiyemso ibisabewa ma bieo by ‘wmsungametungs mu
masaha v akazi bitwaje aho biskyuriye amaferanga ibibumbi scumil | 0,000 Frw) adessbizwa
knard ketd Plo $0-00 14837100 (LMW ALIMLU SACCO), Ibitaba biksbiyome fbiciro bari ma
ihahasha ifunee neza byakirirwa mu bunyamabanga bev'shuri bitnrenee (90102006, saa
eariial | 1 :00). Guflemgur nmabahasks bizabers mis nahame uwo munsi e tana n"igice

{1 Th307). Ku hindi bitchamir mwahemagarn losd 07242860 1078066751,

Aho cyamunara izabera Gikondo imbere ya Univerisite y’u
Rwanda ishami rya Gikondo,muri
parikingi ya International Express
Tariki 24/09/2026 saa tanu

bizatangira tariki 16/09/2026
2,000,000 RWF Kkuri buri
modoka,cashi/sheki izigamiye mu izina
rya CYAMUNARA RWANDA LTD
10,000 RWF adasubizwa

Live auction

Urutonde rurambuye mCibikorcshe bvme bgorishwa muri icyi cvamanara, ahe biherereye

Bikorewe Gasenys ku wa 1702026
n'ingans yahyoe bibomeks ke rabugs ron Kaminuzs v'a Rwasida (VR Wehsiteh

Thyo bikorgabo hilkerereyve e mashami va Kaminuzs v'u Bwands sriye: UK Nysrugeogs Camgus, UR HABIMANA Emenanuel

Gikosdo, Kkcukiro Campuses, UR Rubirizi , UR Svagatare Canspus, nn UR Rekora tmp-ur. Kw1yand1k1sha ku rutonde

Uburyo bw’ipiganwa

i wa ES GASENYI
Lynmunara {Fablie Avetbon) izakorsa hidhve ma burvo bw'ipignmes bokoreche|s amabahashs A
alunze (Biddisg through sealad emvelopos) NB:Ukeneye kugurisha umutungo byihuse kandi byizewe tuvugishe: 0 787 334 130

0788822147

Lisura 1bye bikorcile abt Baherorove hilegamajve mu mins v'akar pebers kuws Kase, liki v
FY Minerd 2026 kugera kuwa kabiri. talild ya 29 Neerd 2026, gubiera saa vine za mugilosdo (108840}
kougern saa sas kuml 2a nlemagorobas | 1600),

et g ) A T R R L A s e A R TR

Andi makuru n’izindi cyamunara sura WWW.amatangazo.com

Bllorewe Bugeshi kuwa 4/9/2026
Camsoia gulangs amabahaihs alusre neda, akwhivenss ingwate vipigonwa ieganyi]we kuwa Kahid
talikii ya 29 Neeri D026 sma 1700, Ku sgha yo mn BEwands. Amabahsshs sfunze neea, sgaragacs site
(%} upigana yapiganive aratamgwa ke oy fcaro gikere cyn UR HOLDINGS GROUP LTI, giberereve
m Ehaml na Kaminuwea y*u Reasda, rva Myaregenge (UR Svarugenge Campus), mu syvubake va
Ikaze {1 kaze Ballding), elafl ya mbere (1% Mesrl, umurvango wa 105 (Logistics OiTkeek

Ubuyobozi bwa CYAMUNRA RWANDA LTD
MURINDANGABO Eric

Umunyamabanga Mshingakhi
Thdciro bam burl site bitasge s mw ‘ihakssha vabvo viharive, bivaee ke site 1 igins ibahashas 1.

" Talikl yva 3 Neerl 2020 guhera zas vine za mugilomids (10700 AMi: Hazagunshwae mu
CYEMUNArS ibikorenn Bherereye ku ihams rva LR MNyarigengs (LR Nyvanipenge Campus).

*  Taliki ya Bl Ukwakira 3026 gubcrs sas vise ra peagitondo {18:00 ANz Haragunshes mo
cymmonara imkofeshn bberercye ke mashany va UR Gikondo na Kicukiro (LR Gikondo and
Bobzukann Camiises ), e

CYAMUSARA AWANDA LTD

P32, e TR i Bemymatn, Tiri: (2531 [T
vt fom o gy 0 T b 0

ITANGAZO RYA CYAMUNARA

ITANGAZO RYA CYAMUNARA Y'UMUTUNGO UTIMUKANWA
. MU RWEGO RWO GUSHYIRA MU BIKORWA ICYEMEZO CY'UMWANDITSI MUKURU REF N° PMT-

2026-376570 CYO KUWA 11/08/2026 CYO KUGURISHA INGWATE MU CYAMUNARA KUGIRA
I-.:__.-'\.- ._.:\:.1.
Wy - HG Ltd

NGO HISHYURWE UMWENDA BANKI IBEREWEMO;
USHINZWE KUGURISHA INGWATE ARAMENYESHA ABANTU BOSE KO KU NSHURO YA KABIRI
i s g t.lu‘
Faliki ya 0 Ukwakirs 2006 gubers waa vine ra mugilomds {1085 A Vi Hecapamsbms mu

AZAGURISHA MU CYAMUNARA BINYUZE MU BURYO BW’IKORANABUHANGA INZU YO
cyamrunara isiboreilin hiherersyve by machams va UR Fwohirizi a Remor (LR Rubiniz 0

Nyamasheke: Umuhanda Tyazo - Rangiro -
Yove uzafasha abahatuye kuva mu bwigunge

GUTURAMO IRI MU KIBANZA GIFITE UPI 2/03/09/06/2729 IHEREREYE MU MUDUGUDU
W’AGASAKA, AKAGARI KA RUBONA, UMURENGE WA NGOMA, AKARERE KA NYARUGURU,
INTARA Y'AMAJYEPFO;

UKO CYAMUNARA ZIZAKURIKIRANA BINYUZE MU BURYO BWIKORANABUHANGA MU GIHE
UMUTUNGO UTABA UGUZWE KU NSHURO YA MBERE CYANGWA IYA KABIRI

Taliki ya 08 Ukwakica guhera saa wine e mmgiiands (1000 AN Haris

unshwa mu cyamiuhaga
ibikoreshe biberoreye ku ishamd ryva UR Nyagmase (UR Mysgatanc |Z'.1n||r|..:| =

NDOLI Sitio

uretse kuba bigiye kuboro- kubanta muhanda dufite.

e -UMUTUNGO UGURISHWA UFITE UBUSO BWA 462 SQM
AP -AGACIRO K'UMUTUNGO NI 5,607,000 FRW
-GUSURA UMUTUNGO BIZAKORWA BURI MUNSI MU MASAHA Y'AKAZI

®  Taliki ys 06 Ukwakirs 3026 gubera ssa vine ra muel AN : ] , ;
cyarunara thikoreshe |-_E...-|-..'r'.'.-q.: ku 1shami ;:u.{ -1 HHL:::T:I; éjl_::-:‘x I:":::Il::llu‘!ll..'h"ul. ursshwa mu CYAMUNARA }JZBLIA[;X;IGI;IRHI};X\{{EOZigﬁgAgANI\IA(i?{[RAHO ISAHA batuyemuMirenge heI‘a kugeza lbyo beza .ku . ,
leylsonderwa: Cymmmnara yoss izsbera am ishami rys Kaminuzs ys Rwands rys Nysrugense INSHURO YA 2 IZATANGIRA KUWA 16/09/2026 SAA CYENDA (15H00) a  Kanjongo masoko atandukanye ugiye Umuyobozl — w'Akarere
(UR Nysrugange Campus) A< IRANGIRE KUWA 23/09/2026 ya Jongo, no kubakura mu bwigunge ka Nyamasheke Mupenzi
Abifwes ibindl bischanure ndetse n"smabwiries bipendanve n°levi e INSHURO YA3 ARINA | IZATANGIRA KUWA 25/09/2026 SAA CYENDA (15H00) =& Rangiro na Cyato kuko kubona amafaranga yo Narcisse, yagize  ati:
urubuga rwa Kaminwza y'u Ruanda (UR Webgher meirs I;ll;:;:"l-r::::.:: rru-;::r ::::.T: YO YA NYUMA IRANGIRE KUWA 02/10/2026 barlshlmqu ubuyobozi _ kwishyura moto bitari byoro- “Nyuma yumuhanda wa
“Anmouncements”, bubatekerejeho  bukaba 8% gt W - - - shye Bushenge - Ntango n’'uwa

bugiye kubakura mu
bwigunge kubera ikorwa
ry’'umuhanda Tyazo -
Rangiro - Yove.

Tyazo - Rangiro - Yove
Nzamwita Sylvére yagize ati: ku bufatanye na RTDA
“Turishimye cyane urabona uzatangira gukorwa mu
kuva hano Yove ugera mu kwa cyenda, niumuhanda
Ityazo nibura umumotari wuzafasha abaturage mu
Umuhanda Tyazo - Rangiro - Yove watumaga abaturage badahahirana yagucaga ibihumbi bitanu, iterambere.”

uko bikwiye urumva ko nukorwa igiciro

kizagabanyuka ndetse n’aba- Umuhanda Tyazo
sore batinyaga kugura moto - Rangiro - Yove w’ibilo-

Fikorewe | Kigali kuwa 15 Ngerd 300

UWIFUZA GUPIGANWA MU KUGURA UWO MUTUNGO, ARASABWA GUTANGA INGWATE
Y'IPIGANWA Y'AMAFARANGA Y'U RWANDA 280,350 FRW AHWANYE NA 5% Y'AGACIRO
6 K'UMUTUNGO AKAYISHYURA KURI KONTI IGARAGARA MU BURYO BWTKORANABUHANGA YA
Y MINISITERI Y'UBUTABERA IRI MURI BANKI YA KIGALI (BK) HAKORESHEJWE URUBUTO PAY.

UWATSINDIYE UMUTUNGO MURI CYAMUNARA YISHYURA AMAFARANGA KURI KONTI NO
100076744178 IFUNGUYE MURI BANK OF KIGALI KU MAZINA YA HARELIMANA AUGUSTIN

USHAKA GUPIGANWA ATANGA IBICIRO BINYUZE KU RUBUGA RWINYANDIKOMPESHA

Marcise MUGESERA
Ui yoteai Ay kurn (CEDQ)
LR Holdings Groog Lad

Abahatuye babivuze
nyuma yuko ubuyobozi
bw’Akarere ka Nyamasheke
ku Dbufatanye n’ Ikigo
cy’lgihugu gishinzwe Iter- gayikishije

abawukoresha nyabagendwa mu gihe cy’izuba

ARIRWO: www.iecms.gov.rw ARl NAHO MUSANGA IFOTO N'AGACIRO BY'UMUTUNGO _ _ bai A : t moto  DaZigure” metero bisaga 23, uzuzura

UGURISHWA a}i?r}]))ie . ry’}]bw;ﬁorem lc\zgngwa . alj(ya murl  Iriya gus;':ll, Lmvuri yl?guye nta ﬂI:ilo dc; utwaye miliyari 5,5 y'ama-
atangije ikorwa Mirenge kuko iyo imvura yashobora kuhanyura, ikin : . :

« ABIFUZA IBINDI BISOBANURO BABARIZA KURI NOMERO YA TELEFONE IKURIKIRA: ( )h q &l 5 a aga nta ykin abiziga Kan di akazuba Y:ha,r . hari Nyiramayira Frolide yunzemo faranga yu Rwanda,

uzafasha Abaturage bo cyakandagiragamo kandi imodoka ihari, imvura ikagwa

mu Mirenge ya Kanjongo,
Rangiro na Cyato ikora ku
ishyamba rya Nyungwe.

Uyu muhanda ni umwe
mu mihanda yari ihan-

ukora ku Mirenge ibonekamo
imbaho kubera ko hariyo
amashyamba menshi.

Mukashyaka Pascaline ati:
“Uyu  muhanda  wabaga

ntabwo yahavaga kandi hano
haza imodoka zije gutwara
imbaho nyinshi kuko dufite
amashyamba.”

Abo baturage bongeraho ko

kurema isoko rya Rwesero
ndetse n’iry’amatungo rya
Rugari byari bigoye ariko ubu
tugiye kuva mu bwigunge tujye
ku masoko ndetse tunatembere
kuko abenshi twagorwaga no

girwa, gukora imiferege
ndetse no gushyiramo
itaka rya laterite, ukaza-
korwamu gihe cy’umwaka
n’amezi atatu.

Umusizi Nsengimana yalangiye
Sukora filimi ashingive ku busizi

Umusizi Nsengiyumva yatangiye gukora filimi

MUTETERAZINA Shifah

musizi akaba n’um-
wanditsi w’ibitabo,
Nsengimana Sylvestre

yatangiye urugendo rushya
rwo kwagura ubuhanzi bwe,
aho amaze kwinjira mu
gukora filimi, avuga ko ibyo
byose abishingira ku mpano
yahawe n’Imana.

Nsengimana avuga ko gukora
filimi bitavuze ko yaretse
ubusizi, ahubwo ko ari ubundi
buryo bwo gukoresha impano
ye no kugeza ubutumwa ku
bantu benshi.

Ibi yabivuze nyuma yo gushyira
hanze filimi ye nshya yise
‘Motard’, avuga ko igitekerezo
cyayo cyakomotse ku busizi.

Mu Kkiganiro yagiranye na
Imvaho Nshya, Nsengimana
yavuze ko yahisemo gushingira
ku busizi mu bindi bikorwa

by’'ubuhanzi azakora, kuko
ari ho aba yumva azakura
imbaraga zihagije.

Yagize ati: “Buriya biba byiza
iyo ugiye mu bintu ufite
aho ushinze imizi. Umuntu
mfatiraho icyitegererezo ni
uwitwaga Maya Angelou kandi
nta buhanzi na bumwe ntam-

ubonyemo. Filimi yazigiyemo,
yewe ubanza hari n’indi-
rimbo yaririmbye, kandi byose
akabikora ari umusizi.”

Akomeza avuga ko na we yifuza
ko ubusizi bwaba ishingiro
ry'ubundi buhanzi azakora,
ubutumwa bukaba ari kimwe
mu bintu byingenzi aziban-
daho.

Ati:  “Njyewe numva ko
umuhanzi mwiza agomba
gutanga ubutumwa mu buryo
bwose, kuko impano nyifata
nk’inshingano Imana iguhaye.
Si uko mba mvuga ngo nzahin-
dura ibyo nakoraga mve mu

busizi. Iyo ufite imizi y’ibyo
ukora, ibitekerezo by’ubundi
buhanzi bishingira aho.”

Filimi ze zibanda ku butumwa
bw’amahoro

Nsengimana avuga ko filimi ari
imwe mu nzira yahisemo guko-
resha mu gutanga ubutumwa
bwo  gukangurira abantu
kwimakaza amahoro no
gukemura amakimbirane mu
buryo butarimo gushyamirana.

Kuva atangiye uru rugendo,
amaze gukora filimi ebyiri
zirimo ‘Umupaka’ na ‘Motard’,

aho avuga ko zombi zihuriye ku
butumwa bwo gufasha abantu
gutekereza ku mibanire yabo
no guhitamo inzira y’amahoro.

Nubwo ubu yinjiye no mu
mwuga wo gukora filimi,
Nsengiyumva asanzwe azwi
mu busizi no kwandika ibitabo.

Kugeza ubu amaze gusohora
ibitabo bibiri, birimo ‘The
Journey’, igitabo cy’ibisigo
yasohoye mu 2022, na ‘Tears In
A Verse’, bisobanuye ‘Amarira
mu mukarago’, gishingiye kuri
Alubumu y’ibisigo 17 yamuri-
kiye mu Bufaransa.

Nsengimana ahamya ko gukora filimi bitazabangamira ubusizi

Nsengimana avuga ko gukora filimi bitavuze ko yaretse ubusizi

;}’“g;m%g Niyonkuru Florence yegukanye

w’Umuringa mu mikino yo
gusiganwa ku maguru ya
Shampiyona y’Isi ya 2026
ikomeje kubera mu Mujyi wa
Copenhagen muri Danemark.

Ni imikino yiswe ‘World
Athletics Road Running
Championships’ itegurwa

n’Ishyirahamwe ry’Imikino yo
gusiganwa ku maguru ku Isi
(World Athletics) iri kuba ku
nshuro ya kabiri mu mateka.

Uyu mukinnyi yabigezeho kuri
iki Cyumweru tariki ya 20 Nzeri
2026, abakinnyi bakoze ibilo-
metero 21 (Half Marathon), mu
bagore.

Niyonkuru Florence, Emeline
Imanizabayo na Ibishatse
Angelique ni bo bahagarariye u
Rwanda muri iri rushanwa.

Muri aba bose, Niyonkuru ni
we witwaye neza akoresha
isaha imwe, iminota itandatu
n’amasegonda atanu, asiganwa
na Agnes Jebet Ngetich wabaye
uwa mbere na Veronica Loleo
wabaye uwa kabiri, bombi bo
muri Kenya.

Minisitiri wa Siporo, Nelly
Mukazayire, yashimiye uyu
mukinnyi abinyujije ku

mbuga nkoranyambaga, ati:
“Umukobwa wacu Florence
Niyonkuru akomeje kwandika

umudali muri Shampiyona y’Isi

Niyonkuru Florence yahesheje ishema u Rwanda

amateka atwara imidali. Uyu
munsi yegukanye umwanya
wa gatatu mu mikino y’Isi y’ab-
iruka ku muhanda ya World
Athletics Road Running Cham-
pionships’2026. Ni uko ni uko
mwana w’u Rwanda, komereza
aho kandi ibyiza biracyaza”.

Niyonkuru  w’imyaka 25
aherutse kuba uwa gatatu mu

Mikino vya

Commonwealth,
aho yatwaye umudali w'Umu-
ringa mu gusiganwa mu ntera
ya metero 10 000, ari na wo wa
mbere Igihugu cyari kibonye
muri iyi mikino.

Yatwaye kandi umudali wa
Zahabu mu gusiganwa metero
ibihumbi 10 muri ‘TCS World
10K Bengaluru’ yabereye mu

Buhinde, n'umudali wa Feza
muri Shampiyona Nyafurika

yImikino yakiniwe i Accra
muri Ghana.

Niyonkuru Florence ni umwe mu bakinnyi bahagarariye u Rwanda muri

Shampiyona y’Isi

Volleyball: Ikipe y’u Rwanda yageze
muri 4 mu Gikombe cya Afurika

SHEMA lvan

kipe y’Igihugu y’u
IRwanda y’Abagabo

muri Volleyball
yatsinze iya Gambia
amaseti 3-0 mu mukino wa
% cy’Igikombe cya Afurika,
ibona itike yo kwerekeza
muri %.

Uyu mukino wabaye Kkuri
uyu wa Gatandatu, tariki
ya 19 Nzeri 2026, muri El
Menzah Sport Palace y’i
Tunis muri Tunisia ahari
kubera iri rushanwa rihuza
amakipe akomeye ku Muga-
bane wa Afurika.

lkipe y’'u Rwanda yatsinze iya Gambia amaseti 3-0 igera muri 1/4 mu
Gikombe cya Afurika

U Rwanda rwageze muri iki
cyiciro nyuma yo gusoreza
ku mwanya wa kabiri mu
Itsinda D n’amanota atan-
datu ku icyenda.

Muri uyu mukino wa %
wakinwe kuri uyu wa Gatan-
datu, abakinnyi b’u Rwanda
bawutangiye neza batsinda
iseti ya mbere ku manota 25
kuri 18 ya Gambia.

Mu iseti ya kabiri umukino
wegeranye kuko amakipe
yombi yagendanaga mu
gutsinda amanota, ariko
birangira ikipe y’'u Rwanda
lyitwaye ku manota 25-21,

mbere yo gusoza umukino
batsinda iseti ya gatatu ku
manota 25-18.

Muri uyu mukino wamaze
isaha imwe n’iminota cumi
n‘'umwe, abakinnyi bitwaye
neza bagafasha u Rwanda
cyane harimo Kapiteni
Wiclif Dusenge wakoze
amanota 22 na Yves Muta-
bazi wakoze amanota 14.

Mu gushaka itike ya %, u
Rwanda ruzakina na Tunisia
mu mukino uteganyijwe ku
wa Mbere, tariki ya 21 Nzeri
2026.

Remco yanditse amateka
mashya muri Shampi-
yona y’Isi y’Amagare

Remco Evenepoel yishimira Umudali wa Shampiyona y’lsi
y’Amagare yegukanye ku nshuro ya kane yikurikiranya

SHEMA Ivan

mubiligi Remco Evenepoel
l ; yanditse amateka yo kuba

umukinnyi wa mbere
wegukanyelITT (gusiganwan’igihe
buri wese ku giti cye) ya Shampi-
yona y’Isi y’Amagare mu bagabo
inshuro enye zikurikiranya.

Kuri iki Cyumweru, tariki ya 20
Nzeri 2026, ni bwo Umujyi wa
Montreal muri Canada wakiriye
Shampiyona y’Isi yo gusiganwa
ku magare ihereye ku cyiciro cyo
gusiganwa n’ibihe mu bagore
n’abagabo bakuze.

Uyu mukinnyi w’imyaka 26, ni
we wahagurutse nyuma y’abandi
bakinnyi bose ubwo hatangiraga
irushanwa ry'uyu mwaka mu
cyiciro cy’abagabo.

Ni nyuma y’uko ari we waherukaga
kwegukana umudali wa Zahabu
muri iki cyiciro, ubwo Shampiyona
yIsi y’Amagare yari yabereye i
Kigali mu 2025.

Umuvuduko n’imbaraga bye
byamuhesheje gukoreshaibihebyiza
ugereranyije n’abandi dore ko yako-
resheje minota 44 n’amasegonda
53, akurikirwa  n’Umutaliyani
Filippo Ganna yasize amasegonda
57 mu gihe Umufaransa Paul Seixas
wabaye wuwa gatatu yasinzwe
umunota n’amasegonda 13.

Uyu mukinnyi kandi yafashe
agahigo kari gafitwe na
Fabian Cancellara na Tony
Martin begukanye imidali
myinshi (irindwi irimo ine
ya Zahabu) muri Shampi-
yona y’Isi.

Uyu munsi kandi wasize
Umusuwisi, Marlen Reusser
yisubije Shampiyona y’Isi
yo gusiganwa ku magare
mu cyiciro cy’abagore
basiganwa n’igihe buri
wese ku giti cye, akoresheje
iminota 50 n’amasegonda 24
ku ntera y’ibilometero 39,2.

Shampiyona y’Isi yAmagare,
izakomeza ku wa Mbere,
tariki ya 21 Nzeri 2026,
abakinnyi b’abahungu
n’abakobwa batarengeje
imyaka 23 basiganwa n’igihe
[ITT].

Remco

Evenepoel
n’abagenzi be bamukuri-

kiye ku rutonde rusange

U Rwanda rwatangiye gushaka
abazaruhagararira muri Shampi-
yona y’Isi ya Special Olympics

Basketball ni umwe mu mikino yakinwe muri iyi shampiyona

SHEMA Ivan

makipe 12 yo mu mikino
Aitandukanye yaturutse mu

Ntara zose z’u Rwanda, ni
yoyitabiriye Shampiyona y’Igihugu
y’imikino y’abafite ubumuga bwo
mu Mutwe, mu rwego rwo gushaka
abakinnyi bazajya mu Ikipe y’Ig-
thugu iri kwitegura Shampiyona
y’Isi izabera muri Chile mu mwaka
utaha wa 2027.

Iyi mikino yakinwaga ku nshuro ya
10, yabaye ku wa Gatandatu, tariki ya
19 Nzeri 2026, ibera muri Imbuto Hub
iri i Nyamata mu Karere ka Bugesera.

Yakinwe n’amakipe arimo Gasabo,
Muhanga, Ngoma, Huye, Rubavu, EP
Karwasa, VDOS, Burera, Tubiteho,
Amizero, HVP Gatagara, Face of Love,
GS Kabirizi na Izere Mubyeyi baha-
tana mu mikino itandukanye irimo,
Umupira wamaguru, Basketball,
Bocce ndetse n’imikino ngororamubiri
(Athletisme).

Mu mupira w’amaguru ikipe yahize
izindi ni Izere Mubyeyi yatsinze
Amizero ibitego 2-1 mu mukino wa
nyuma, muri Basketball HVP Gatagara
ni yo yegukanye Umudali wa Zahabu
nyuma yo gutsinda Face of Love
amanota 15-10.

Abasiganwa ku maguru basiganwe

mu cyiciro cya metero 100 mu
bakobwa n’abahungu, Ngiruwon-
sanga Alex wa Ngoma na Uwingeneye
Thérése wa Muhanga begukana
imidali ya Zahabu.

Imidali ya Zahabu muri Bocce ikinwa
mu byiciro bitatu, mu bakobwa yegu-
kanywe n’abarimo Irafasha Patience
wa Gasabo, Nyiramatabaruka Alphon-
sine wa Huye na Muteteyimana Alia
wa Amizero.

Mu bahungu hitwaye neza Maniza-
bayo Eric wa EP Karwasa, Ndayizeye
Pacifique wa VDOSE na Ishimwe Jean
de la Croix wa GS Kabirizi.

Abahize abandi muri iri rushanwa,
bahabwa amahirwe yo kuba baza-
hagararira u Rwanda mu mikino ya
Shampiyona y’Isi ‘Special Olympics
World Summer Games 2027

Perezida wa Special Olympics
Rwanda, Ambasaderi Karabaranga
Jean Pierre, yavuze ko nyuma y’iyi
mikino hari gutegurwa indi na yo
izahuriza hamwe abafite ubumuga
bwo mu mutwe, kugira ngo abaza-
hagararira igihugu bazabe ari abeza
mu beza ndetse ashimira ababyeyi
bahisemo kudahisha abana baby-
abye, ahubwo bakabafasha kwitabira
iyi mikino ndetse no kubageza mu
bigo bitandukanye byita ku mibereho
y’ubuzima bwabo bwa buri munsi.

Inzobere mu myitozo ngorora-
mubiri n’iterambere rya siporo muri
Minisiteri ya Siporo, Habyarimana
Florent, yavuze ko ubufasha bwa
Minisiteri buhari mu kwitegura iyi
mikino.

Ati: “Abantu bafite ubumuga bwo mu
mutwe ni abantu nk’abandi, bashy-
igikiwe bagirira igihugu akamaro.
Tuzakomeza gukora ibishoboka
byose ngo iyi mikino ishyigikirwe,
yaba imbere mu gihugu ndetse no ku
rwego mpuzamahanga.

Harimo gukora ubuvugizi hakabo-
neka ibikoresho bifasha abakinnyi
no kuzashyigikira ikipe y’Igihugu
izitabira imikino ya Shampiyona y’Isi
izakinirwa i Santiago muri Chile.”

Umuryango wa Special Olympics
watangiye gukorera mu Rwanda kuva
2002, wagize uruhare rudashidikany-
waho mu kwita ku buzima bw’abantu
bafite ubumuga bwo mu mutwe
by'umwihariko binyuze mu mikino.
Mu myaka hafi 25 imaze ishinzwe,
imaze kugera ku bana barenga
ibihumbi 20 kugeza ubu ifite abatoza
barenga 1000 bafasha abana gukina
imikino itandukanye.

Perezida wa Special Olympics
Amb. Karabaranga yavuze ko
amarushanwa yo gutegura abaki-
nnyi azaba kenshi, ashimira
ababyeyi bakomeje gushyikigira
abana babo muri iyi mikino

